
 

 

 

Хуҗа Насретдин мəзəклəре 
Төзүчесе Н. Вəлитова.   

Рəссамы Шамил Насыйров 

Хуҗа Насретдин мəзəклəрен ишетеп белмəгəн кеше юктыр. Рəсемнəр белəн 

бизəлгəн бу китапка халык иҗатының шундый җəүһəрлəре тупланган. 

 

ХАННЫҢ ЯВЫЗЛЫГЫНА ҖАВАП 

Бервакыт явыз хан салым җыючысының эшен тикшерергə керешкəн. Аның 

халыктан салымны аз җыюын, кенəгəгə дөрес язып бармавын белгəч, хан бик яман 

котырынган һəм салым җыючысын исəп-хисап кенəгəлəрен ашап бетерергə мəҗбүр иткəн. 

Үзен төрмəгə яптырган. Шуннан сон, хан салым җыючы итеп Хуҗа Насретдинны 

билгелəгəн. 

Бер кадəр вакыт үткəч, хан Хуҗаны да чакырткан һəм "исəп-хисап кенəгəлəрен дə 

алып килсен", - дип əмер биргəн. Хуҗаның, исəп-хисап эшлəрен кенəгəгə язмыйча, юка 

гына итеп көлгə күмеп пешергəн төче икмəккə язганын күргəч, ханның, бик ачуы килгəн: 



- Син нəрсəгə язгансың! Безнең, илдə кəгазь юкмыни? - дип кычкырган. 

- Дан булсын ханга, мин синең ачуланачагыңны һəм миңа да кенəгəлəр 

ашатачагыңны алдан ук белеп тордым. Вөхетсезлеккə каршы, мин синең элекке салым 

җыючың кебек кенəгəлəр ашый алмыйм. Шуның өчен тиешле чараны алдан ук күреп 

килдем, - дигəн Хуҗа. 

 

БОЗАУ ВАКЫТТА УК 

Беркөнне хан: 

- Минем янга Хуҗа Насретдинны җибəрегез. Аның белəн атка менеп бераз ярышып 

алырбыз, - дигəн. Хуҗага бу хəбəрне ирештергəннəр. 

Хуҗаның бер карт үгезе бар икəн. Ул əлеге үгезне иярлəп өстенə атланган да хан 

чакырган җиргə киткəн. Җайналганхалык, Хуҗаның үгез белəн килүен күреп, көлешə 

башлаган. Хан, Хуҗага  карап: 

-Əй,   Хуҗа,   ни   өчен  син   үгезгə   атландың?   -   дип сораган. 

Хуҗа: 

- Бу үгезнең бозау вакытта бик кызу чапканын күргəнем бар иде, аны ат та куып 

җитə алмый торган иде, - дигəн. 

 

ХУҖА ОСТА АТУЧЫ 

Яз көне солдатлар атарга өйрəнү өчен далага чыкканнар. Аксак Тимер солдатлар 

белəн бергə Хуҗаны да алып чыккан. Сүз уңаенда Хуҗа кайчандыр үзенең яхшы атуы 

турында əйткəн. Тимер, моны ишеткəч, Хуҗага җəясеннəн атарга кушкан. 

Хуҗа, атарга телəмəсə дə, патша кушкач җəясен тартып укны атын җибəргəн. 

Лəкин угының читкə тайпылуын күргəч, Хуҗа: "Сугыш башлыгы менə шушылай ата торган 

иде", - дигəн. Аңа тагын бер ук биргəннəр, анысы да читкə киткəн. Бу юлы Хуҗа: "Кала 

башлыгы менə шушылай ата торган иде", - дигəн. 

Өченче ук көтмəгəндə төзəгəн җиргə барып кадалгач, ул, масаеп: "Хуҗа абзагыз 

менə шушылай ата", - дигəн. 

 

ХУҖАНЫҢ АКТЫК СҮЗЕ 

Хан, Хуҗаның никадəр батыр булуын сынар очен: 

- Хəзер үк асыгыз! - дип боерган. 

Палачлар Хуҗаны сөйрəп асарга алып килгəннəр. Хуҗа бер сүз дə дəшмəгəн. 

- Синең актык минутларың җитте. Соңгы сүзеңне əйтеп кал,  - дигəн хан. 

- Бер сүзем дə юк, бары кечкенə генə бер үтенечем бар. 

- Нинди үтенеч? - дигəн хан. 

- Минем муеныма кагылсалар, кытыгым килə, билемнəн ассыннар,  - дигəн Хуҗа. 

  



ХУҖА ҺƏМ ПАТША ХАТЫНЫ 

Бер патша үзенең хатынын бик ярата икəн. Шуннан файдаланып хатыны дəүлəт 

эшлəренə катнаша торган булган. Патша тирəсендəге түрəлəр бу хəлдəн ничек котылу 

турында Хуҗага мөрəҗəгать иткəннəр. Хуҗаның акыллы киңəшеннəн соң патша хатыны 

дəүлəт эшенə катнаша алмый башлаган. Патша хатыны бу эшнең Хуҗа Насретдин 

киңəше белəн эшлəнүен сизгəн һəм Хуҗадан үч алырга булган. Иң элек Хуҗаның хатынын 

үз ягына аударган. Көннəрнең берсендə патша    хатыны   Хуҗаны    хатыны    белəн    

парлап   кунакка чакырган. 

Ашап-эчеп, кəеф-сафа корып алгач, Хуҗаның хатыны иренə стенада эленеп торган 

иярне алып бирергə кушкан. Ул, патша хатыны белəн алдан сөйлəшеп кую буенча, 

Хуҗаны кызык итмəкче булган икəн. Иярне китергəч, Хуҗаны иярлəгəн дə аның өстенə 

менеп атланган. Хуҗа, ишəк кебек, акыра-бакыра, тибешə-тибешə бүлмə буйлап чаба 

башлаган. Патша, үзенең хатыны белəн бу кызыклы күре¬нешне   ишек   ярыгыннан   

карап   торган,   эчлəре   катканчы көлгəннəр. 

Бераздан патша белəн хатыны бүлмəгə килеп кергəннəр. Патша: "Йə Хуҗа, бу ни 

эшлəвең синең?" - дип сораган икəн, Хуҗа бер дə аптырамыйча болай дигəн: "Бу хəлне үз 

күзең белəн күрүең бик яхшы булды əле, падишаһым. Мин бит сиңа дəүлəт эшенə 

хатыныңны катнаштырма, хатын аркасында минем кебек түбəнлеккə төшмə, дип гел 

əйтеп килəм. Без ил башлыгы түгел. Без ни эшлəсəк тə, аннан берəүгə дə зарар килми. Ə 

менə синең хатыныңның үзеңне иярлəп, дəүлəт эшенə тыкшынуы, ай-һай!" 

Хуҗаның бу сүзлəреннəн соң патша идарə эшен саграк алып бара башлаган. Ə 

патша хатыны Хуҗадан үчен ала алмаган.  

  

ПАТША ДА, АЛЛА ДА БЕР СҮЗДƏ ИКƏН 

Бервакыт Хуҗа патшаның кəефле чагына туры килгəн. Патша: "Йə Хуҗа, миннəн ни 

телисең, сора", - дигəн. 

Хуҗа күп уйлап тормыйча: "Бер капчык алтын бүлəк итсəгез, без хатын, бала-

чагалар белəн калган гомеребезне һичбер нужасыз яшəп калыр идек", - дигəн. 

Патша казна башлыгына карап күз кыскан да əйтелгəн бүлəкне Хуҗага бирергə 

кушкан. 

Хуҗа бик шатланып капчыкны сөйрəп кайтып киткəн. Өйга кайткач, хатынына: "Əй, 

карчык, сикер, бие, шатлан. Хəзер безнең казаныбыз да, кашыкларыбыз да гел майлы 

булып торыр. Телисең икəн, көненə ун күлмəк алмаштырып ки. Кершəннең, сөрмəнең 

телəсəң ниндиен сөртен. Мунчага көненə биш-алты тапкыр бара аласың - барысына да 

үзем акча бирəм. Йə, кил əле, мондагы байлыкны бергəлəп саныйк. Югыйсə мин үзем 

генə санап бетерерлек түгел ул", - дигəн. Капчыкны чишеп карасалар, алтын урынына 

аннан вак таш килеп чыккан. 



Хуҗа бу хəлгə шаккатып: "һай, мине патша алдаган булып чыга бит", - дигəк. 

Хатыны ачуланып: "И картым, патша алтын бирəме соң, аны алладан сорарга кирəк", - 

дигəч, Хуҗа алладан ялварып-ялварып алтын сорарга тотынган. Кич булган. Лəкин бер 

капчык түгел, бер бөртек алтын бирүче дə булмаган. Шуннан соң Хуҗа, тавышым аллага 

ишетелми торгандыр, дип тагын да кычкырыбрак сорый башлаган. 

Күршесенең моңа бик эче пошкан. Ул, өй түбəсенə менеп, ачык тəрəзə аша Хуҗага 

таба бер кирпеч җибəргəн. 

Алдына нəрсəдер килеп төшкəнен ишеткəч, Хуҗа хаты-нына тиз генə ут кабызырга 

кушкан: "Алла безгə алтын җибəрде", - ди икəн. 

Хатыны шəм яндырып китергəн. Хуҗа, алдында яткан кирпечне күрен: "Ярый əле 

алла туры бəрə алмый икəн. Югыйсə башыма элəккəн булыр иде", - дип уйлап куйган. 

Аннары хатынына карап: "Күрдеңме, хатын, патша да, алла да бер сүздə икəн",  - дигəн. 

  

ХУҖАНЫҢ ПАТШАГА КАЗ АЛЫП БАРУЫ 

Бервакыт  Хуҗа  патшага бүлəк  итеп  каз  алып барган. Юлда килгəндə бүлəккə 

дигəн казның бер ботын кимергəн. Патша, казның бер боты юклыгын күргəч: 

- Йə Хуҗа, ни эшең бу, бер боты кимерелгəн каз китереп, син мине мəсхəрə 

итмəкче буласыңмы? - дигəн. 

Хуҗа аптырамаган: 

- Падишаһым, хəзер бит казлар бер генə аяклы, - дигəн. - Ышанмасагыз, əйдəгез, 

карыйбыз, - дип, патшаны тəрəзə янына алып килгəн. Вакыт көз булганга, ишегалдындагы 

казлар бер аякларын күтəреп басып торалар икəн. Моны күреп Хуҗа: 

- Күрдегезме,  падишаһым,  чыннан да казлар бер генə аяклы бит, - дигəн дə үзе 

елмайган. Шуннан патша вəзирлəренə əйткəн: 

- Барыгыз əле, хезмəтчелəргə əйтегез, шул казларны таяк белəн кусыннар, - диген. 

Таяк белəн кугач, казлар ике аякланып киткəннəр. 

- Йə Хуҗа, карт башың белəн патшаны алдамакчы буласың, - дип Хуҗаны ачулана 

башлаган икəн, Хуҗа бер дə җавапка аптырап калмаган: 

- Падишаһым-солтаным! Таяк белəн кугач, ике аяклан-ган казларга гаҗəплəнмəгез, 

əгəр дə сезнең үзегезне таяк белəн кусалар, сез ике аякланып кына түгел, дүрт аякланып 

чабар идегез, - дигəн. 

 

ДӨЯДƏН ДƏ ЗУР ТҮГЕЛ 

Шулай   бервакыт   Аксак   Тимернең   зурлыгы,   көчлелеге турында сүз кузгалгач, 

шəһəр башлыгы əйткəн: 

- Бу  дөньяда  күпме  ханнар  булса,   арада  иң  зурысы Аксак Тимер. 

- Нинди   генə  зур  булса  да,   дөядəн  дə  зур  түгел,   - дигəн  Хуҗа. 

  



ИКЕ ИШƏК ЙӨГЕ 

Патша үзенең вəзире белəн ауга чыккан икəн. Көн эссе булганлыктан, икесе дə 

киемнəрен салып хезмəтчегə күтəрткəннəр. Боларга юлда Хуҗа Насретдин очраган. 

- Кара əле, Хуҗа əфəнде, безнең хезмəтчебез нинди көчле! Ул җилкəсенə бер ишəк 

йөген күтəреп бара, - дигəн вəзир Хуҗага. 

Хуҗа исə: 

- Юк, вəзир əфəнде, артыграк. Хезмəтчегез ике ишəк йөген күтəргəн,  - дигəн. 

 

ХУҖА БҮЛƏК АЛГАН 

Патша, Хуҗаның үзеннəн көлеп йөрүен ишетеп, аннан үч алырга, аны мыскыл 

итəргə булган. Беркөнне сарай тирəсендəге түрəлəрен җыеп Хуҗаны да чакырткан. 

Хезмəтче вəзирлəргə патша бүлəклəрен тапшыра башлаган. Ул һəркемнең алдына 

төргəк куеп чыккан. Ə бу төргəклəрдə матур-матур бəйрəм киемнəре булган. 

Хуҗа үзенə бирелгəн бүлəк-төргəкне ачып җибəрсə, ни күзе белəн күрсен, патша 

аңа бүлəк итеп ишəк ыңгырчагы биргəн булган. Моны күреп вəзирлəр көлешкəннəр. Ə 

Хуҗаның бер дə исе китмəгəн, шатланып, юмартлыгы өчен патшага рəхмəт укыган.  

Вəзирлəрнең берсе: 

- һай, бəхетсез Хуҗа, ни өчен шатланасың? Бу кадəр түбəнлектəн еларга тиеш син,  

-  дигəн. 

- Ялгышасың! "Галижəнаб патшаның синдə үче бар",-  дип халык юкка гына сөйлəп 

йөри икəн. Чынлыкта исə патша мине хөрмəт итə икəн. Югыйсə ул, башкаларга гади кием 

биреп тə, миңа үзенең бəйрəмдə генə кия торган кыйммəтле киемен бүлəк итмəс иде!  -  

дигəн Хуҗа. 

 

ВƏЗИРДƏН ҮЧ АЛУ 

Патша, гадəтенчə, ауга чыкканда Хуҗа Насретдинны да чакырткан. Аучылык 

башлыгы Хуҗага дошман булган икəн. Шуңа күрə ул Хуҗага бик начар ат калдырган. 

Ауга  чыгып  киткəннəр. 

Бу юлы ау бик уңышлы булып чыккан. Бик күп кыр кəҗəлəре, чүл бүрелəре, 

төлкелəр, бурсыклар тотылган. Менə шатланышып кайтып килгəндə, көтмəгəндə кара 

болыт чыгып, бик каты яңгыр ява башлаган. Патша һəм аның вəзирлəре, хезмəткəрлəре 

яхшы-яхшы атларга атланган булсалар да, кайтып җиткəнче чыланып беткəннəр. Ə иң 

артта калган Хуҗа Насретдин, яңгыр ява башлагач та, өстендəге барлык киемнəрен 

чишенеп, бик əйбəтлəп төргəн дə астына салып утырган. Хуҗаның киемнəренə бер тамчы 

да су тимəгəн. Атны илтə килгəч, аучылар башлыгы, Хуҗа өстендəге киемнəрнең 

корылыгын күреп: 

- Йə Хуҗа, нигə синең өстендəге киемнəр коп-коры, ə безнең киемнəребез чыланып 

бетте, -  дигəч, Хуҗа əлеге башлыкка: 



- Миңа атның бик яхшысы туры килгəн. Сез күрмичə дə калдыгыз, җил-давыл 

вакытында мин сезне узып киттем дə каты яңгыр ява башлаганчы өемə кайтып җиттем. 

Шуңа күрə киемнəрем чыланмады,  -  дигəн. 

Икенче тапкыр ауга чыкканда аучылар башлыгы, Хуҗаның сүзлəрен хəтердə тотып, 

Хуҗа атланган атка үзе атланып чыккан. Ауның уңышсыз булуы өстенə, яңгыр ява 

башлаган. Начар ат белəн иң артта калган аучылар башлыгы каты яңгырга элəккəн һəм 

суга төшкəн чебеш шикелле бик нык чыланган. 

 

ХУҖА ИШƏКНЕ УКЫРГА ӨЙРƏТКƏН 

Бервакыт патшага бик шəп ишəк бүлəк иткəннəр. Патша сараенда ул ишəккə 

сокланмаган кеше калмаган, һəрберсе аны мактаган. Бу вакыт Хуҗа Насретдин да патша 

сараенда икəн. Сөйлəргə аңа чират җиткəч, ул патшага болай дигəн: 

- Бу ишəкнең сəлəтлелеге шулкадəр зур ки, мин аны укырга өйрəтə алам. Бу эш 

өчен миңа нибары өч ай вакыт кирəк булачак,  -  дигəн. 

Патша, моңа бик гаҗəплəнеп: 

- Яхшы, əгəр дə өч ай эчендə син аны укырга өйрəтсəң, мин сиңа мең сум бирəм. 

Əгəр дə өйрəтə алмасаң, сине суга батыртып үтертəчəкмен, -  дигəн. 

Казна тарафыннан ишəкне укытырга бирелгəн акчага Хуҗа Насретдин өч ай буе 

рəхəтлəнеп көн иткəн. Айлар үткəн, тикшерү көне килеп җиткəн. Əлегə кадəр күз күрмəгəн, 

колак ишетмəгəн хикмəтне карарга дип, шəһəрдəге барлык халык сарайга җыелган. Хуҗа 

Насретдин үзенең "укучысын" түгəрəкнең уртасына алып кереп, өстəл янына бəйлəгəн дə 

ишəкнең борыны төбенə генə бер коръəн куйган. Бар да тын калганнар. 

Шунда көтелмəгəн бер гаҗəп эш булган: ишəк коръəннең тышын тешлəгəн дə ачып 

җибəргəн. Үзе китапның бите буенча борынын йөртə һəм иреннəрен селкетə икəн. Шулай 

бер битне укып бетергəч, ишəк икенче битне ачкан һəм "укырга" тотынган. 

Барысы да утырган урыннарында шаккатып калганнар. Ə ишəк һаман үзенең 

"укуын" дəвам иткəн... 

Ниһаять, патша түзмəгəн, урыныннан торган да: 

- Хуҗа əфəнде, син үз өстеңə алган бурычыңны тулысы белəн үтəп чыккансың, 

ишəгем укырга өйрəнгəн икəнг - дигəн дə Хуҗага тагын мең сум акча биргəн. 

Хуҗа үз урынына утыргач, аңар берьюлы дөнья кадəр сорау яудыра башлаганнар: 

- Əйтегез əле, Хуҗа, бу авыр эшне сез ничек башкарып чыктыгыз? 

- Аны укытканда сез нинди юллар кулландыгыз?  

- Ишəкнең ялкаулыгы аркасында сезгə күп җəфа чигəргə туры килмəдеме? 

Хуҗа Насретдин никтер берни дə эндəшми икəн. Шулчак муллаларның иң зурысы: 

- Менə, җəмəгать, күрəсезме коръəннең изгелеген! Хəтта аңгыра хайванга да аның 

кодрəте җитə. Алла сүзлəре аны да буйсындыра, -  дигəн. 

Аңа каршы Хуҗа: 



- Бу эш бик гади. Алла сүзлəренең монда бер тиенлек тə ярдəме тимəде. Мин 

китап битлəре арасына солы салдым, ишəк шуны ашады,  -  дигəн. 

  

 

 

 

ХУҖА ИЯРГƏ АТЛАНГАН 

Патша Хуҗага: 

- Менə шушы атка атланып, ияреңнəн төшмичə генə, Вəзирне чакырып китер, -  дип 

боерган. 

Хуҗа: "Яхшы", -  дип, атка атланып, вəзирнең өенə барып койма аша караса, аның 

бакчада ике кунак белəн пылау ашап, күңел ачып утырганын күргəн. Патшаның боерыгын 

истə тотып, Хуҗа тиз генə атыннан төшкəн дə, ияргə атланып, вəзир янына кергəн. 

Вəзир Хуҗаның коры ияргə атланып килүен күргəч, аннан көлеп: 

- Бу ни эшең, Хуҗа? -  дип сораган. 

- Патшаның боерыгы шундый иде, -  дигəн Хуҗа. 

Вəзир Хуҗага,  пылау ашарга утыр,  дигəч, Хуҗа ияргə 

атланган килеш кенə пылау ашаган. Шуннан соң гына патшаның боерыгын вəзиргə 

белдергəн. Вəзир Хуҗаны шелтəлəп: 



- Аны пылау ашамас борын ук əйтсəң ни була! Соңга калып баргач, патша 

ачуланыр бит! -  дигəн. 

Хуҗа аңа: 

- Патша ачуланса ачуланыр, ашалмый калган пылау ачуланмасын, дидем. 

Патшага аның боерыгын бозмыйча сезгə белдерүемне үзең əйтерсең инде, -  дигəн. 

 

ПАТШАНЫҢ БƏЯСЕ 

Беркөн Хуҗа Насретдин патша белəн мунчага кергəн. Патша Хуҗадан: 

- Синеңчə, минем бəям ничə сум торыр? -  дип сораган. Хуҗа: 

- Илле сум тора, -  дип җавап биргəч, патша ачуланып: 

- Соң бит минем билемдəге кəмəрем генə дə илле сум тора! -  дип кычкырган. 

Шуннан соң Хуҗа: 

- Мин  дə  бит  илле  сум  бəяне   шул  кəмəреңə  бирəм, югыйсə, синең үзеңнең 

бəяң сукыр бер тиен дə тормый, - дигəн. 

 

ЙƏ ПАТША, ЙƏ МИН 

Хуҗа Насретдин патшаның яраткан ишəген укырга-язарга өйрəтергə керешкəн. 

- Ун елдан соң бу ишəк безнең мулладан да акыллырак булыр, -  дигəн Хуҗа. 

- Яхшы-яхшы, -  дигəн патша. -  Мин сиңа бу хезмəтең өчен аена йөз алтын 

түлəрмен. Əгəр дə ун елдан соң ишəк укый белмəсə, башыңны өздерермен. 

- Бир кулыңны, -  дигəн Хуҗа. 

Хуҗаның дуслары аңа: 

- Син нишлəдең? Бер дə юкка һəлак буласың бит. Ишəкнең укырга-язарга 

өйрəнгəнен кайда күргəнең бар? -  дигəннəр. 

- Ахмаклар! -  дип көлгəн Насретдин. -  Ай саен йөз алтын, шуның өстенə 

хуҗалыгыңда менə дигəн ишəк. Ул күплəрнең төшенə дə керми бит. Минем башым əрəм 

була дип бер дə кайгырмагыз.. Ун ел эчендə йə патша, йə мин, йə ишəк -  өчебезнең 

беребез үлгəн булыр, -  дигəн. 

 

БЕРЕНЧЕ АҢГЫРА 

Бервакыт сəүдəгəрлəр патшага яхшы юртак атлар китергəннəр. Бу атлар патшага 

бик ошагач, аларны ул сатып алган да, сəүдəгəрлəргə тагын да ике йөз мең сум акча 

биреп, тагын шулхəтле юртак атлар китерергə кушкан. Ə сəүдəгəрлəр, акчаны алгач, 

патшага башларын иеп, эчтəн генə көлешеп, чыгып киткəннəр. Моңа бик күп вакыт үткəн, 

инде сəүдəгəрлəр кире килмəгəч, патша Хуҗаны чакыртып алган да аңа: 

- Син, акыллыларның акыллысы! Миңа илемдəге барлык аңгыра кешелəрнең 

исемнəрен язып бирсəңче, -  дигəн. 

Хуҗа, озак уйлап тормыйча, эчтəн көлеп: 



- Мин инде, падишаһым аны яздым да, -  дигəн. 

Патша, моңа шаккатып: 

- Шулай ук тизме? Алайса, шуны əйт син миңа, бездə беренче аңгыра кем була 

соң? -  дип сораган. 

- Син үзең буласың, падишаһым, -  дигəн Хуҗа. Патшаның моңа ачуы килеп, 

Хуҗадан: 

- Нигə мин булыйм, ди? -  дип сорагач, Хуҗа аңа: 

- Сəүдəгəрлəрдəн бер нəрсə алмыйча, аларга ике йөз мең сум акча биреп 

җибəрдең, шулай түгелме? 

- Шулай, -  дигəн патша. 

- Алар сиңа атлар китерер дип уйлыйсыңмы? -  дип сораган Хужа. 

- Ə китерсəлəр ни эшлəрсең? -  диген патша. 

- Китерəлəр икəн, ул чагында мин бу исемлектəн синең исемеңне сызып 

ташлаячакмын да сəүдəгəрлəрнең исемнəрен язачакмын, -  дигəн Хуҗа. 

 

ШƏҺƏР БАШЛЫГЫ ҺƏМ ХУҖА 

Борын заманда бер бик усал шəһəр башлыгы булган. Ул үзенең каты хөкеме белəн 

шəһəр халкын бик газаплаган. Бу кеше бер көнне Хуҗа Насретдинны чакырган да: 

- Мин сине яхшы аучы дип ишеттем, Хуҗа. Син ау этлəрен дə яхшы таныйсың икəн. 

Миңа бик яхшы йөгерек эт табып китер, аның җиңеллеге -  җил кебек, ə гəүдəсе -  ук кебек 

нечкə булсын, -  дигəн. 

Икенче көнне Хуҗа бу кешегə бик юан, көчкə-көчкə генə атлап йөри торган бер эт 

алып килгəн. 

- Син нəрсə, миннəн көлмəкче буласыңмы? Мин сиңа җиңел, йөгерек эт китерергə 

куштым бит, -  дип ачуланган шəһəр башлыгы. 

-  Борчылма. Синең кулда бу эт бер атнадан мамыктан җиңел, тал чыбыгыннан 

нечкə булып калыр, -  дигəн Хуҗа. 

  

КАЗ ҺƏМ ХУҖА 

Бер кичне, Хуҗа үзенең дусты белəн эштəн кайтып килгəндə, мулла өенең 

чардагында эленеп торган казны күргəннəр һəм баскыч куеп аны алырга маташканда, 

аларны пристав күреп: 

- Сез монда нəрсə эшлисез? -  дип сораган. 

Хуҗа аңа серне белдермəскə телəп: 

- Менə бəйрəм хөрмəтенə мулланың чардагына бер каз элеп калдырырга булдык, -  

дигəн. 

Пристав моңа гаҗəплəнеп: 



- Əфəнде, туктагыз əле, иртəгə хəтле сезнең казыгызны караклар урлап китүе бар 

бит. Минемчə, төнгə каршы каз калдыру кирəкмəс иде, -  дигəн. 

Хуҗа, приставның мондый җылы сүзен ишеткəч, дустына карап: 

- Чынлап та, төнгə каршы нигə без бу казны монда калдырабыз əле? Хəзер алып 

кайтыйк та, иртəгə китерербез, -  дип, мулланың казын алып киткəннəр. 

 

МИНЕ ТЫҢЛАМАС УЛ 

Хуҗа шəһəр башлыгы белəн ачулы булган икəн. Көннəрнең берендə шəһəр 

башлыгы үлеп киткəч, Хуҗага əйткəннəр: 

- Йə əфəнде, безгə килеп мəрхүмгə җеназа укысана! 

Хуҗа риза булмаган: 

- Юк иңде, сез башка бер кешедəн укытыгыз, мəрхүм миңа дошман иде, мине 

тыңламас ул, -  дигəн. 

 

КЕМ КАНƏГАТЬ 

Берзаман Хуҗа Насретдин шундый игълан биргəн: "Кем дə кем байлыгына 

канəгать-риза икəнлеген миңа килеп игълан итсə,  шуңарга ишəгемне бүлəккə бирəм",  -  

дигəн. 

Бу хəбəрне губернаторга җиткерəлəр. Ул Хуҗа янына килə дə: 

- Якын тирəдə миннəн бай, байлыгына канəгать кеше юк.  Шулай булгач, ишəк 

минеке, -  ди. 

- Гафу ит, -  дип җавап бирə Хуҗа Насретдин. -  Байлыгыңа тулысынча рази 

булсаң, кеше ишəген алырга килмəс идең. 

 

АПТЫРАП КАЛМАГАН 

Казый берəүне хөкем иткəндə, Хуҗаны шаһит итеп чакырганнар. Хуҗадан сорау 

алу вакыты җиткəч, гаеплəнүче кеше мөрəҗəгать итеп: 

- Казый əфəнде! Бу кешене шаһит итеп кабул итмəгез, чөнки аның җитəрлек малы 

була торып та, хаҗга барудан качып йөри,  -  дигəн. 

- Бу кеше ялган сөйли, -  дигəн Хуҗа казыйга. -  Минем хаҗда булганым бар. 

Казый, моның дөресме икəнен белмəкче булып: 

- Яхшы, əгəр дə хаҗда булгансыз икəн, əйтегез əле, Зəмзəм суы коесы кайсы 

җирдə казылган? -  дип сораган. 

- Мин хаҗга барганда, бер төркем гарəплəр, зəмзəм суы коесын кайда казыйк икəн 

дип, уңайлы урын эзлəп кенə йөрилəр иде əле,  -  дип җавап кайтарган Хуҗа. 

 

НƏРСƏСЕН ЮГАЛТСЫН 

Хуҗага: 



- Синең күршеңдəге казый акылыннан язган, -  дип əйткəннəр. Хуҗа уйга калган. 

Теге кешелəр: 

- Нигə алай уйга калдың,  Хуҗа? -  дип сораганнар. 

Хуҗа аларга: 

- Минем күршедəге казый  тумыштан  ук акылсыз  иде, ул  нəрсəсеннəн язды икəн? 

Шул турыда уйлыйм,  -  дигəн. 

 

ИШƏК КАЗЫЙ БУЛГАН 

Беркөнне Хуҗа ишəген югалткан. Эзлəп йөргəндə бер кешене очратып: 

- Əфəндем, минем ишəгемне күрмəдеңме? -  дип сорагач, теге кеше: 

- Мин аны күрше шəһəрдə казый булган дип ишеттем, - дигəн. 

Хуҗа: 

- Булыр, булыр, чөнки шəкертлəргə дəрес биргəндə колакларын торгызып бик 

ихлас белəн тыңлый, -  дигəн. 

 

ХУҖА НИЧЕК КАЗЫЙ БУЛГАН 

Бервакыт ике күршенең өйлəре арасында бер эт килеп, пычратып киткəн булган. 

Шуннан əлеге ике күрше үзара гаугалаша башлаганнар. Берсе: 

- Ул синең өеңə якын, син тазарт, -  дигəн. 

Икенчесе: 

- Синең өеңə якынрак, син тазарт, -  ди торгач, дөреслекне белү өчен, икесе дə 

казыйга барырга булганнар. 

„ Казыйга барсалар, Хуҗа Насретдин да казый янында утыра икəн. Казый бу ике 

кешенең дəгъвасын тыңлаган да Хуҗага карап: 

- Хуҗа əфəнде,  боларның дəгъваларын син кара инде, - дигəн. Хуҗа килүче 

кешелəрдəн: 

- Эт пычратып киткəн урам -  ул һəркем йөри торган олы урам түгелме? -  дип 

сораган. 

Теге кешелəр: 

- Əйе, дөрес, зур урам, -  дип җавап биргəннəр. 

Шуннан соң Хуҗа: 

- Эт пычраткан урам җəмəгатьчелек йөри торган урам булганга күрə, аны казый үзе 

тазартырга тиеш, -  дип хөкем иткəн. 

 

ХАТА ЧҮЛМƏКТƏ 

Борын заманда Хуҗаның судьяда бер эше булган икəн. Ришвəт алырга яратучы 

судья Хуҗаның эшен айлар буена сузган.   Хуҗа   ришвəт  бирмичə  эшнең  барып  

чыкмаячагын сизгəч, зур бер чүлмəк сатып алган да, аңа йомшак ак балчык тутырып, 



өстенə генə атланмай салып, судьяга барган. Майны күргəч судьяның күзлəре ялтырап 

киткəн һəм, шунда ук кирəкле язуларны язып, Хуҗаны хөрмəтлəп озаткан. 

Судья майны икенче бер савытка бушата башлагач, ни күрсен, чүлмəктə ак 

балчык. 

Судьяның бик ачуы килгəн һəм Хуҗаны чакырырга кеше җибəргəн. Хуҗа килгəч: 

- Хуҗа əфəнде, мин язган теге язуларны бир əле, анда бер хата киткəн, төзəтик, -  

дигəн. 

Хуҗа елмая төшеп: 

- Судья əфəнде, мəшəкатьлəнмəгез! Мин ул кəгазьлəрне карадым, анда бернинди 

дə хата юк, хата мин биргəн майлы чүлмəктəдер, -  дигəн. 

 

ХУҖА -  ШАҺИТ 

Бервакыт Хуҗаны ялган шаһитлыкка яллап: "Хуҗа əфəнде, кара аны, казый 

алдына баргач, "бодай" дип əйтерсең", -  дигəннəр. 

Лəкин казый Хуҗадан сорагач, Хуҗа "арпа" дип əйткəн. Шикаять итүче: 

- Əй Хуҗа, ялгыш əйтəсең, бодай иде бит, -  дигəч, Хуҗа: 

- Һай ахмак, ялган шаһитка "бодай" дип əйтсə ни дə, "арпа" дип əйтсə ни, барыбер 

түгелмени? -  дип җавап биргəн. 

 

ХУҖА НАСРЕТДИН ҺƏМ БАЙ 

Бервакыт Хуҗа  Насретдин, бер бай белəн  өенə  кайтып барганда, бай 99 сум акча 

тапкан. Хуҗа байга: 

- Ташла аны, 100 сумга да тулмагач, нигə алырга. Мин 100 сумга бер генə тиен 

тулмаса да алмас идем, -  дигəн. 

Икенче көнне бай, Хуҗаны сынау өчен, бер янчыкка 99 сум акча салып, Хуҗаның 

ишегалдына ташлаган. Үзе яшеренеп Хуҗаны күзəтеп торган. Хуҗа өеннəн чыккан да, 

янчык белəн акчаны алып, санап кесəсенə салган. Бай моны күреп: 

- Хуҗа əфəнде, нигə аласың, акча 100 сумга тулмый бит! -  дигəн. 

Хуҗа кесəсендəге янчыкны яңадан кулына алып əйлəндергəлəп караган да: 

- Акчасы 99 сум булса, янчыгы бер сум тора, -  дип китеп барган. 

 

ЗƏЙТҮНЕ ӨСТƏЛ АСТЫНДА 

Хуҗа Насретдин бер байның өенə кергəн. Бай бу вакытта зəйтүн мае ашап утыра 

икəн. Хуҗаны күргəч, майны тиз генə өстəл астына яшереп куйган. 

- Йə, Хуҗа, -  дигəн бай. -  Əйдə бер коръəн укып җибəр əле,  -  дигəн. Хуҗа шунда 

укып та җибəргəн: 

- Вəəтдини, ватури, сиңа... 

- Тукта, Хуҗа, ялгыштың, -  ди бай. -  Вəзəйтүни дигəнен кая куясың? 



Хуҗа бер дə аптырап тормыйча: 

- Зəйтүне əнə анда, өстəл астында, -  ди. 

Бай кызарына, бүртенə дə яшерелгəн майны өстəл өстенə чыгарып куя. 

 

ХУҖА ҖИМЕШ БАКЧАСЫНДА 

Көннəрдəн бер көнне Хуҗа Насретдин, баскыч алып, бер байның бакчасына 

кергəн. Җимеш җыям дип торганда гына, бакча хуҗасы килеп чыккан һəм Хуҗага: 

- Син кем? -  дигəн. 

Аңа каршы Хуҗа: 

- Син үзең кем? -  дигəн. Теге үзенең шушы бакчамын иясе икəнлеген əйткəн. Хуҗа 

да аптырап тормыйча: 

- Мин дə шушы баскычның иясе,  -     дигəн. 

Бакча иясе: 

- Син баскыч иясе булсаң, минем бакчамда нишлəп йөрисең? -  дип сораган икəн, 

моңа Хуҗа: "Баскыч сатам", -  дигəн. Бакча иясе Хуҗа Насретдинга: "һай, ахмак, баскычны 

базарда саталар, кеше бакчасында сатмыйлар", - дигəч, Хуҗа да югалып калмаган: "һай, 

надан, бу шəһəрдə билгелəнгəн баскыч базары юк, шуңа күрə мин баскычымны телəсə 

кайда сатармын", -  дип, баскычын күтəреп бакчадан чыгып киткəн. 

 

ХУҖА КАРА ДИҢГЕЗНЕ ЭЧЕП БЕТЕРМƏКЧЕ БУЛГАН 

Бервакыт бер бай: "Кара диңгезне эчеп бетергəн кешегə йөз алтын бирəм", -  дип, 

бөтен җиргə хəбəр тараткан. 

Хуҗа моны ишеткəн дə шул минутта ук байга килгəн һəм: 

- Үзем эчеп бетерəм, -  дигəн. 

Билгелəнгəн көнне Хуҗаның Кара диңгезне эчеп бетерүен карарга бик күп халык 

җыйналган. 

- Мин əзер, -  дигəн Хуҗа байга. 

- Алайса, кереш, -  дигəн бай. 

- Син бит билгелəнгəн шартны үтəмисең. Башта син диңгезгə коя торган елгаларны 

туктат, чөнки мин диңгезне генə эчеп бетерүне үз өстемə алдым, -  дигəн Хуҗа байга. 

Бу шартны үти алмаганга күрə, байга кесəсендəге алтыннарны бушатып, Хуҗага 

бирергə туры килгəн. 

 

АША,ЧАПАНЫМ, АША 

Бервакыт Хуҗа Насретдин чит бер шəһəргə баргач туйга очраган. Туй мəҗлесендə 

байлар Хуҗага ишек төбеннəн генə урын биргəннəр һəм, Хуҗаның киеме начар булганга 

күрə, аңа аш-суның да байлардан калганы гына элəккəн. 



Икенче көнне Хуҗа бер кешедəн яхшы чапан-чалма алып киенгəн дə яңадан туй 

мəҗлесенə барган. Хуҗаны бу юлы түргə утыртканнар. Табын янында Хуҗа чапанының 

җиңенə пылау тутыра һəм: 

  

- Аша, чапаным, аша. Пылавы бик тəмле, -  дип сөйлəнə икəн. 

Моны күргəн кешелəр, гаҗəплəнеп, Хуҗага сорау биргəннəр: 

- Йə Хуҗа əфəнде, ни эшең бу? Нигə син пылауны җиңеңə тутырасың? -  дигəннəр. 

Хуҗа: 

- Сез бит кешенең үзеннəн бигрəк, киеменə карап хөрмəт игəсез. Менə шуңа күрə 

чапанымны сыйлыйм, -  дигəн. 

 

ХУҖА БАЙНЫ НИЧЕК АЛДАГАН 

Беркөнне Хуҗа Насретдин күршесендəге байга таба сорарга кергəн. 

- Бай əфəнде, син миңа бер өч көнгə файдаланып тору өчен таба биреп торчы, -  

дигəн. 

- Вакытында кертсəң, алырсың, -  дигəн бай. 

Өч көн узгач,  бай Хуҗага табасын сорап кергəн.  Хуҗа байның зур табасы эченə 

бер кечкенё генə таба салып биргəн. Бай Хуҗага: 

- Йə Хуҗа, мин сиңа бер генə таба биргəн идем, ə син миңа ике таба бирəсең, ни 

өчен алай? -  дип сораган. 

Хуҗа бер дə аптырамыйча, елмаеп кына: 

- Бай əфəнде, син аңа бер дə аптырама, синең табаң буаз булган икəн, миңа килгəч 

тə балалады, -  дигəн. 

Бай ике табаны да алып кайтып киткəн. Берничə көннəн соң, Хуҗа байга тагын 

кергəн дə бу юлы зур казан сораган. Бай, өч көн файдаланып торырга дип, зур казанын 

биреп чыгарган. 

Өч көн узгач, бай казанын сорап Хуҗага килгəн. 

Хуҗа инде бу юлы: 

- Бай əфəнде, бик зур кайгы, казаның үлде бит, бик картайгая булса кирəк, -  дигəн. 

Бай бик ачуланып: 

- һи надан, казанның үлгəнен кайда күргəнең бар?! - дип кычкырына башлагач, 

Хуҗа: 

- һай ахмак, табаның, балалавына ышангач, казанның үлүенə дə ышан инде,  -  

дигəн. 

 

ХУҖА НƏРСƏ ТУРЫНДА УЙЛЫЙ 



Бер бай үзенең ялчысы Хуҗа белəн калага килгəн. Анда каракларның көн саен 

нəрсə булса да урлаулары турында ишеткəн. Бай куркуыннан Хуҗага йокламаска, атын 

каравылларга кушкан. 

- Ярар, баем! -  дигəн Хуҗа. 

Бай бер сəгать чамасы йоклагач, күзен ачып, хуҗадан: 

- Йокламыйсыңмы? -  дип сораган. Хуҗа: 

- Юк, баем, йокламыйм, -  дип җавап кайтарган. 

- Ə ни турында уйлыйсың соң? 

- Ничек итеп аллаһе тəгалə җирне суга сыйдырган, ə ни ечен ул җир суда батмый? 

Менə шул хакта уйлыйм, - дигəн Хуҗа. 

Бай тагын да йокыга киткəн, ə төн урталарында йокысыннан уянып ялчысыннан: 

- Əй, Хуҗа, йокламыйсыңмы? -  дип сораган. 

- Юк, баем, йокламыйм. 

- һаман уйлыйсыңмы? 

- Уйлыйм, баем. 

- Нəрсə турында уйлыйсың? 

- Менə аллаһе тəгалə җирне күк белəн каплаган, ə беркайда да терəк куймаган, 

ничек итеп җир өстендə күк тора икəн, дим? Шул хакта уйлыйм. 

Ə таң атар алдыннан бай йокысыннан уянган да Хуҗадан көлеп: 

- Йə, хəзер ни турында уйлыйсың? -  дип сораган. 

- Менə сезнең атыгызны урлап киткəннəр, хəзер атның иярен кайсыбыз күтəреп 

алып кайтыр икəн? Шул хакта уйлап утырам,  -  дип җавап кайтарган Хуҗа. 

 

ХУҖА ДӨРЕС ЭШЛƏГƏН 

Хуҗа базардан кайтышлый бер янчык акча тапкан. Аны югары күтəреп: 

- Кем акча югалтты? -  дип кычкырган. Халык арасыннан бер ярлы чыгып: "Бу акча 

минеке!" -  дигəн. Ə икенче бер бай алга чыгып: "Юк, бу янчык минеке!" -  

дигəн. 

Хуҗа, байга карап:  

-  Дөресен əйт, бу янчык чыннан да синекеме? -  дип сораган. 

Бай, мондый сорауга бик шатланып: 

- Дөресен əйтəм, Хуҗа, янчык минеке, -  дигəн. Хуҗа, ярлы белəн байга карап: 

- Алайса, мə, бай, ал! Янчык синеке, акча ярлыныкы, -  дип байга янчыкны, ярлыга 

акчаны биреп җибəргəн. 

 

ИШƏК ӨСТЕНДƏ 

Хуҗа ишəгенə атланып базарга китеп барганда аның артыннан ат менгəн бер бай 

килеп җиткəн. Ул, Хуҗаны хурламакчы булып: 



- Йə, ишəк өстендə бару ничек, əйбəтме? -  дип сораган. 

- Атка атланган ишəккə караганда, акыллы баш булып, ишəккə атланып йөрү 

күңеллерəк, -  дип җавап кайтарган Хуҗа. 

 

"СИННƏН ДƏ, АЛЛАДАН ДА КОТЫЛЫРМЫН" 

Ачлык елны Хуҗа күршесендəге байга кереп ялварган: 

- Йə күрше, син бай кеше. Минем гаилəм ачлыктан тилмерə. Син безгə ашарга 

берəр нəрсə биреп тор. 

Хуҗага бай бернəрсə дə бирмəгəн. Шуннан соң Хуҗа күршесенең көтүе кайтканын 

саклап торган да бер сарыгын тотып суйган. 

Бай, сарыгын эзлəп кергəндə, Хуҗа бала-чагалары белəн пылау    ашап    утыра    

икəн. Лəкин Хуҗа сарык суюын танымаган. Шуннан соң бай Хуҗага: 

- Теге дөньяда сиңа алла каршында да җавап бирергə туры килер. Минем сарыгым 

килеп чыгар да: "Мине Хуҗа урлады", -  дияр. Кеше малын урлаган өчен алла сине 

тəмугка кертер, -  дигəн. 

Хуҗа да аптырап калмаган: 

- Əгəр дə теге дөньяда синең сарыгың килеп, мине Хуҗа урлады, дисə, мин аны 

шунда ук тотып алырмын да синең көтүеңə җибəрермен. Шулай итеп мин синнəн дə, 

алладан да котылырмын, -  дигəн. 

 

ПЫЛАУ АРТЫННАН ГЫНА 

Сəяхəт итеп йөргəндə Хуҗа күптəнге бер белеш баена кунарга кергəн. 

Бай үзенең кадерле кунагына урынны ничек тə яхшырак итеп җəяргə тырышып 

ыгы-зыгы килеп йөри икəн. Ə юлдан ачыгып килгəн Хуҗа Насретдин кайчан ашарга 

бирерлəр икəн инде дип көткəн. 

- Хөрмəтле Хуҗа, чəй эчəргə телəмисеңме? -  дип сораган бай. 

Хуҗа Насретдинның бик ачуы килеп: 

- Мин чəйне пылау артыннан гына эчəргə өйрəнгəн шул, -  дигəн. 

 

ТӨБЕНДƏ ЮКМЫ 

Хуҗа Насретдин бик саран байга хезмəтче булып кергəн. Бай көндезге ашка бурда 

сыман бер нəрсə биргəн. Анда берничə кишер сыман нəрсəдəн башка берни дə юк икəн. 

Хуҗа Насретдин урыныннан торган да чишенə башлаган. 

- Нəрсə эшлəргə җыенасың син, дус кеше? -  дип гаҗəплəнгəн бай. 

- Комачаулама əле. Мин табакка чумып карамакчы булам. Аның төбендə берəр 

кисəк ит юк микəн? -  дигəн Хуҗа. 

 

ЗУР АЕРМА ЮК 



Хуҗа Насретдин хезмəтче булып торган бай зарлана икəн: 

- Иң əйбəтен генə сайлап ун пот бодай орлыгын кышка дип чокырга күмеп куйган 

идем. Карасам, орлыгым харап булган, барысын да тычканнар ашап бетергəн. 

- Минем дə синнəн көтəргə алып торган бодаем харап булган. Тик минекендə аз 

гына булса да аерма бар. 

- Нинди аерма бар? -  дип сораган бай. 

- Синең орлыгыңны тычканнар ашап бетергəн булса, минекен балалар ашап 

бетергəн, -  дигəн Хуҗа. 

 

 

 

 

ИШƏКЛƏР БАШЛЫГЫ 

Хуҗа патша янында сөйлəшеп утырган вакытта, патша-ның вəзире кереп: "Йə 

галиҗəнаб, сезнең Хуҗа Насретдин əфөнде турындагы указыгызны хəзер аңа 

тапшырырга мөмкинме?" -  дип сораган. Патша рөхсəт иткəн. Хуҗа, үзенə бирелгəн кəгазь 

төргəкне сүтеп, указны укыган. Анда Хуҗаның ишəклəр башлыгы итеп билгелəнүе 

турында язылган булган. Эшкə билгелəнгəн чиновниклар гадəте буенча, Хуҗа патша 

имзасы өстенə сугылган мөһерне күзенə куеп алган. Аннары указны түбəтəе астына 



салып куйган да урыныннан торган һəм өч тапкыр иелеп патшаны сəламлəгəн. Шуннан 

соң Хуҗа патшадан югарырак урынга барып утырган. Патша гаҗəплəнеп: 

- Йə Хуҗа, син яңа эшеңнəн бик канəгать күренəсең, тик бер нəрсəне генə аңлый 

алмыйм -  ник син миннəн югарырак җиргə барып утырдың? -  дигəч, Хуҗа: 

- Син кул куйган указ буенча, минем синнəн югарырак утырырга хакым бар, -  дип 

җавап кайтарган. Хуҗаның бу сүзеннəн соң патша ярсып: "Хуҗа əфəнде, син тупас кына  

түгел, оятсыз да икəнсең. Белмим, син үзеңə беркетелгəн ишəктəн бер адым ерак 

торасыңмы икəн? -  дип кычкырган. 

Хуҗа, бик тиз генə урыныннан сикереп торып, патша белөн үзе утырган араны 

үлчəгəн дə: 

 

КЫРЫК БЕРЕНЧЕ САРЫК ҺƏМ ТАПКЫР КӨТҮЧЕ 

Бер бай Хуҗаны көтүче итеп яллаган һəм кырык бер баш сарыгын аңар тапшырган. 

Хуҗа сарыкларны җəй буен, көткəн дə берсен суеп ашаган. Ə соңыннан инде 

сарыкларның берсен дə байга кайтармаска булган. 

"Барыбер алар дөрес юл белəн табылган мал түгел", -дип уйлаган Хуҗа. 

Насретдин суеп ашаган сарык тиресен ябынган да байга, киткəн. 

Бай аңардан: 

- Йə, минем сарыкларым ничек, исəн-саулармы? -  дип сораган. 

- Бəхетсезлеккə очрадым, кырык сарыгыгызның барысын да яшен сукты, -  дигəн 

Хуҗа. 

- Əй алла, исəн калган кырык беренчесе кайда соң? -дигəн бай. 

- Анысының тиресен җилкəмə салып алып килдем бит əллə шуны да күрмисеңме? -  

дигəн Хуҗа. 

 

БАЙ БЕЛƏН БƏХƏСЛƏШҮ 

Көннəрнең берендə Хуҗа Насретдинга бер бай: 

- Хуҗа əфəнде, əйдə бəхəслəшик əле, син мине алдый алырсыңмы икəн? -  дигəн. 

- Əйдə, -  дип килешкəн Хуҗа, -  əгəр алдый алсам нəрсə бирерсең соң? -  дигəн. 

Бай əйткəн:  

- Йөз чиклəвек сатып алам, син мине алдый алсаң, алар сиңа булыр, алдый 

алмасаң, чиклəвеклəрнең бəясен син түлəрсең, -  дигəн. Хуҗа риза булган. Бай чиклəвек 

өчен акча түлəгəн дə Хуҗа чиклəвеклəрне үз кесəсенə алып салган  

Аннан, байга: "Өйдəн акча алып килим əле", -  дигəн дə йөгереп өенə кайтып 

киткəн. Бай Хуҗаны көтə дə көтə икəн. Бер сəгать көткəн, ике сəгать үткəн, өч сəгать узган, 

ə Хуҗа юк та юк. Көтə-кетə кич тə җиткəн. Иртəгесен Хуҗа очрагач бай: 

- Йə, кайчан алдашабыз инде? -  дип сораган. 

Хуҗа: 



- Йөз чиклəвек өчен ике кат алдашмыйлар, кичə бер тапкыр алдадым бит инде, 

чиклəвеклəр минеке, -  диген дə китеп барган. 

 

ХУҖА НАСРЕТДИННЫҢ БЕРЕНЧЕ ҮЛЕМЕ 

Күршесендəге байга Хуҗа Насретдин шактый бурычлы икəн. Менə шул бурычны 

түлəр вакыт җиткəн. Хуҗа хатынын акырып алган да: 

- Хəзер үк күршегə кереп "Хуҗа үлде", дип əйт. Үлгəн чакта: "Күрше минем акча 

алуым турындагы кəгазьне ертып ыргытсын. Югыйсə теге дөньяда мин аның якасына 

ябышырмын, дип васыять əйтеп калдырды дип əйт", -  диген. 

Хатыны Хуҗа кушканның барысын да үтəгəн. Бай янында шундый каты итеп 

елаган, хəтта бай: "Əллə чынлап та үлгəн инде бу?" -  дип, Хуҗаның өенə кергəн. 

Хуҗа Насретдин, үлгəн булып, идəн уртасында сузылып ята икəн. 

Башка күршелəр дə җыелганнар. Бай Хуҗаны селкеткəлоп карый башлагач, 

тегелəр байга бик каты ачуланганнар. Шуннан соң бай Хуҗаның акча алуы турындагы 

кəгазьне ертып ташларга мəҗбүр булган. 

Хуҗа шул минутта ук сикереп торган да: 

- Йа хода, сиңа миннəн мең-мең рəхмəтлəр булсын. Син мине əҗəлдəн дə, 

бурычтан да коткардың! -  дип бии башлаган. 

 

ХУҖА БАЙНЫ КƏКРЕ КАЕНГА ТЕРƏТКƏН 

Бервакыт Хуҗа зыяраттагы каен агачына сөялеп тора кон. Хуҗа янына бер бай 

килеп: 

- Йə Хуҗа, мине бер алдап кара əле, -  дигəн. 

- Алдавын алдар идем дə бит, алдар капчыгым өйдə алган,- дип җавап кайтарган 

Хуҗа. 

- Бар, алдар капчыгыңны алып кил, -  дигəн бай. 

- Килүен килер идем дə, менə бу каенны терəп торырга кирəк, югыйсə ул ава, -  

дигəн Хуҗа. 

- Бар, алып кил, узем терəп торырмын, -  дигəн бай 

- Кара аны, аударасы булма, югыйсə аударып мəетлəрне куркытырсың, -  дигəн 

Хуҗа. Шуннан сон, Хуҗа өенə киткəн дə ятып йоклаган. Бай бер сəгать көткəн, ике, өч, 

дүрт, биш сəгать буена каенны терəп торган. Ахырда түзмəгəн, кинə кузгалып киткəн һəм 

куркуыннан аяклары җиргə тияр-тимəс йөгергəн. Байтак киткəч, артына борылып караса, 

ни күз белəн күрсен, каен аву түгел, селкенми дə икəн. Шунда гын бай үзенең бик нык 

алданганлыгын аңлаган. 

 

АЛТЫН ШИКЕЛЛЕ КАДЕРЛЕ 



Патша үзенең бердəнбер кызын кияүгə биргəч, туйга Хуҗа Насретдинны да 

чакырган булган. Хуҗа бүлəккə алы барырга дип бер иске поднос хəзерлəп куйган. Туй 

буласы көнгə өрек-җимеш тə пешеп өлгергəн. Хуҗа бакчасыннан иң эре, иң яхшы, иң 

пешкəн өреклəрне җыеп подноска бер кат итеп тезгəн дə туйга киткəн. Юлда барганда 

подностап өреклəр тəгəрəшə башлаганнар. Хуҗа аларга: 

- Уйнамагыз, шаярмагыз, югыйсə барыгызны да аша бетерермен, -  дип əйтсə дə, 

өреклəр Хуҗаның сүзе тыңламаганнар, һаман тəгəрəгəннəр. Хуҗа түзмəгəн өреклəрне 

берəм-берəм ашаган. Патша сарае янына җиткəндə бары тик дүрт өрек калган. Хуҗа 

аларны подносның дүрт почмагына куеп патша янына кергəн. Бүлəклəрне күргəч патша 

Хуҗадан: 

- Йə Хуҗа, нишлəп бүлəк өреклəрең дүртəү генə? Үзеңнең өрек бакчаң була торып, 

күбрəк китерергə кызгандыңмыни? -  дигəн. 

Хуҗа патшага: 

- Əй падишаһым, подносны кызганмаганны, өреклəр кызганаммы соң. Бары тик 

юлда килгəндə, подноста бик шаяра башладылар, сабырсызландылар. Мин аларны 

ашадым да менə шушы дүрт сабырлысын гына калдырдым. Сезнең дүртегезгə: үзеңə, 

җəмəгатеңə, кызың белəн киявеңə булсын. Алтын шикелле кадерле, шушы өреклəр 

шикелле сабыр булыгыз, дип китердем,  -  дигəн. 

 

УРЫНЛЫ ҖАВАП 

Көннəрнең берендə Хуҗа Насретдин, үзенең ишəген; атланып, каядыр бара икəн. 

Моны күргəн бай күршесе, Хуҗага һəм аның ишəгенə карап, икесенə берьюлы сорау 

биргəн: 

- Сез, ике дус, кайларга таба юнəлдегез? -  дигəн. 

Хуҗа   байның  тел   төбен   аңлаган.   Ишəгеннəн   төшкəн аның тезгенен байга 

тоттырып: 

- Кызганычка каршы, мин үзебезнең сəяхəтебезнең максаты турыңда бөтенлəй 

онытканмын икəн. Мин хəзер йөгереп кенə өйгə кайтып, ул турыда хатынымнан сорап 

килим əле, ə сез биредə сөйлəшə торыгыз. Сезнең икегезгə дə күңелле булыр. Серегез 

килешер, чөнки сез икегез дə бер нəселдəн ич. Юкса минем ишəгем: "Туйганчы бер 

сөйлəшерлек җан иясе булган дусны очратсаң иде", -  дип йөри иде, -  дигəн. 

 

КЕМ БӨЕГРƏК? 

Бервакытны Хуҗа Насретдиннан: 

- Əйт əле, Хуҗа, патшамы, əллə крестьянмы, кайсы бөегрəк? -  дип сораганнар. 

- Юлəр сорау, -  дигəн Хуҗа, -  билгеле, крестьян. Əгəр крестьян иген икмəсə, 

барлык патшалар да ачтан үлеп бетəрлəр иде, -  дигəн. 

 



ХУҖАНЫҢ "АКЫЛЛЫ" КУЯННАРЫ 

Беркөнне Хуҗа акчасы беткəч үзенең таныш аучысына барып ике тере куян сорап 

алып кайткан да хатынына:   

- Мин бу куяннарның берсен байга алып барам, ə син сарык шулпасы һəм пəрəмəч 

пешер. Без бай белəн бергə кайтырбыз. Бай синнəн: "Минем кунакка килгəнемне каян 

белдең?" -  дип сораса, куян əйтте, диярсең дə менə бу мин калдырган куянны 

күрсəтерсең, -  дигəн. 

Бай янына баргач, Хуҗа сүз башлаган: 

- Безгə барабызмы əллə, бай? Минем хатын безгə аш хəзерлəп куяр. 

- Хатының безнең килəсен ничек белер икəн? -  дигəн бай. Ə Хуҗа: 

- Менə шушы капчык эчендəге куян, күз ачып йомганчы өйгə кайтып, безнең 

кайтасын һəм нəрсə пешерергə кирəклеген хатыныма əйтер, -  дигəн. 

Бай аптыраган, ышанасы килмəгəн. Хуҗа гаҗəплəнеп: 

- Син шушы көнгə кадəр минем куян турында белми идеңмени? Аның акылы 

безнең мулланың акылы кадəр. Менə хəзер əйт, син нəрсə ашар идең? -  дигəн. 

Бай: 

- Пəрəмəч ашар идем, -  дигəн. 

Хуҗа: 

- Ə мин сарык шулпасы ашарга телим, - дигəн дə капчыктан куянны чыгарып, аның, 

колагына: 

- Хəзер кайт та хатынга əйт, ул без кайтуга пəрəмəч һəм сарык итеннəн шулпа 

пешереп куйсын, - дигəн дə куянны ишектəн чыгарып җибəргəн. 

- Ышанмыйм мин, урманга качар ул куяның, - дигəн бай. 

- Ышанмасаң, менə күрерсең, -  дигəн Хуҗа һəм байны өенə алып киткəн. 

Болар килеп керү белəн, бай өстəлдəге пəрəмəч һəм сарык шулпасын күреп 

аптыраган. Сəке астында тыныч кына утырган куян аны бигрəк тə гаҗəпкə калдырган. 

- Йə Хуҗа, синең куяның чыннан да могҗизалы икəн, сат миңа аны, -  дигəн. Хуҗа: 

- Ай,  мондый куянны сатарга ярыймы соң?! -  дигəн 

- Əгəр мин синең куяныңа йөз  сум бирсəм?  -  дигəн бай. 

- Юк, юк! - дигəн Хуҗа. 

- Ике йөзне бирсəм? 

- Əйттем бит, куянымны сатмыйм дип, юкка сорыйсың. Байның аның саен куянны 

аласы килгəн. 

- Биш йөз сум бирəм, зинһар сат инде, -  диген бай. 

Ə Хуҗа һаман үз сүзендə торган. Бай, җиде йөз, сигез йөз  сум биреп  караса да,  

Хуҗа  риза  булмаган.  Ахырында бай мең сум бирергə булган. Шуннан Хуҗа: 

- Ярый,   дуслыгыбыз   хакына   сатсам   сатыйм   инде,   -  дигəн. Бай мең сум 

акчаны санап биргəн дө: 



- Йə,   хəзер   инде куян  безгə  барып,   минем  хатынга əйтсен. Сезгə нəрсə 

пешерсен -  əйтегез,  -  дигəн. 

Хуҗа да нəрсə ашарга телəгəнен белдергəн. Шуннан  бай   куянның  колагына  

нидер  пышылдаган да чыгарып җибəргəн. 

Бай  белəн  Хуҗа  байның  өенə  киткəннəр.   Бай  ишекне ачу белəн: 

- Йə  хатын, без  телəгəн ашлар  пешерелдеме?  -  дип сораган. 

- Мин аны каян белим, белгəн булсам, пешереп куйган булыр идем,  -  дигəн бай 

хатыны. 

- Мин җибəргəн куян сиңа килеп əйтмəдемени? -  дигəн бай. 

Хатын бернинди дə куянның килмəгəнлеген əйткəч, бай төрле сүзлəр белəн 

орышып, Хуҗадан акчасын кире сорый башлаган. 

Хуҗа: 

- Син соң куянның колагына нəрсə əйттең? -  дип сораган. 

- Без килгəнче хатыным пилмəн белəн пылау пешереп куйсын дип əйтергə куштым. 

- Башка бер суз дə əйтмəдеңме? 

-  Юк, башка бернəрсə дə əйтмəдем,  -  дигəн бай. 

Шуннан, Хуҗа көлеп: 

- Их син, юлəр, юлəр! Соң, адресыңны əйтмəгəч, ул синең өеңне каян белсен, менə 

хəзер тот инде куянның койрыгын, -  дигəн. 

 

БАЙ ӨЕ ЯНЫНДА 

Хуҗа Насретдин чит шəһəргə баргач, андагы бик зур йортларны күреп, исе киткəн. 

Ул бер йорт янына барып баскан да, аның матурлыгына хəйран калып, баскан урыныннан 

китə алмыйча бик озак карап торган. 

Шулвакыт капкадай йортның хуҗасы килеп чыккан. Ул юан, зур корсаклы бер кеше 

икəн. Бай үзенең йорты янында аптырап торган Хуҗадан: 

- Сиңа нəрсə кирəк? -  дип сорагач, Хуҗа: 

- Менə бу йортны карап торам əле. Бигрəк зур икəн. Əйт əле, зинһар, бу өйдə 

нəрсəлəр бар? -  дин сораган. 

- Бу -  тегермəн, -  дигəн юан кеше, Хуҗаны мыскыл итмəкче булып. Хуҗа аның бу 

көлүен аңлап алган да: 

- Үзем дə шулай дип уйлаган идем. Болай булгач, бу тегермəндəге ишəклəр дə 

шулай ук тупаслардыр инде, -  дигəн. 

 

ХУҖАНЫҢ ЭШЛƏРЕ ҖАЙЛАНА 

Беркөнне Хуҗа тəрəзəдəн карап торганда бурыч сорап килүче сəүдəгəрне күргəн. 

Тиз генə хатынын чакырып: 



- Хатын, сəүдəгəрне ничек тə кире җибəрергə тырыш, берəр сүз тап инде шунда, -  

дигəн. 

Сəүдəгəр ишек шакыган. Хатын: 

- Кем бар анда? -  дип сораган. 

Сəүдəгəр ачуланып: 

- Танымаганга салышмагыз, бу ишек төбенə йөз тапкыр килəмдер инде, ə акчаны 

һаман алып булмый. Чакыр Хуҗаны,  -  дип кычкырган. 

Хуҗаның хатыны болай дигəн: 

- Син  хаклы,  сəүдəгəр əфəнде.  Лəкин  Хуҗа  өйдə  юк бит. Аңа əйтə торган сүзне 

миңа əйт. Ул сиңа булган бурычны бүген үк тулəмəкче иде дə акча туплап өлгермəде шул. 

Хəзер акча җыя башладык инде. Капка төбенə тимерчыбыклар куймакчы булабыз. Көтү 

шул җирдəн үткəн вакытта без куйган тимерчыбыкларга кагылган сарыкларның йоннары 

сыдырылып калыр. Ул йонны мин эрлəрмен, ə Хуҗа аны сатар да сиңа булган бурычын 

түлəр. 

Сəүдəгəр бурычын алудан өмет өзгəн һəм ирексездəн көлеп җибəргəн. 

Сəүдəгəрнең көлгəнен ишеткəч, Хуҗа килеп чыккан да елмаеп: 

-  Күрəсеңме, дус кеше, Хуҗаның эшлəре җайлана бит, -  дигəн. 

 

ХУҖА БАЙНЫ НИЧЕК ҖЫЛЫТКАН? 

Бер бай яхшы атка атланып барганда Хуҗаны очратып аннан: 

-  Йə Хуҗа, мин шушындый яхшы итеп киенүемə карамастан, гел туңам. Ə менə 

синең киемнəрең тишек-тошык, шуңа карамастан син туңмыйсың, моның сəбəбе нəрсəдə 

икəн? -  дип сораган. 

Хуҗа байга болай дип җавап кайтарган: -  Бөтен хикмəт əнə шул тишек-

тошыкларда да инде. Минем киемем аша кергəн салкын əнə шул тишеклəрдəн чыгып 

китə. Синең киемеңдə тишек-тошык булмагач, кергəн салкын, чыгарга тишек таба 

алмыйча, торып кала да сине туңдырып йертə. 

Шул җаваптан соң ахмак бай үз киемен Хуҗаның алама киемнəренə алмаштырган, 

ди. 

 

ДӨЯ МУНЧА КЕРƏ  

Хуҗа мунчага килгəч, мунчачы аны кертмəгəн. "Монда  хəзер əмир белəн  иң зур  

казый  килə,  мунчада зурлар юынган  чакта,  бəлəкəйлəргə керергə рөхсəт юк!" -  дигəн. 

Хуҗа каршы килмəгəн. Лəкин шунда ук базарга барып бер зур дөя алган да аны бик 

матур итеп бизəп, мунчага алып киткəн 

Хуҗа дөясен үзе артыннан җитəклəп мунча ишегеннəн кертə башлагач, мунчачы 

моңа шаккатып: 

- Бу нинди хикмəт тагы? -  дигəн. 



- Берни дə түгел, минем дөям иң зур казый белəн əмиргə караганда да зуррак, 

шулай ук матур итеп киендерелгəн, ə чалмасы хəтта озынрак та! Юынырга дип монда 

хəтле килгəч, аны мунчага кертмəскə синең ни хакың бар? -  дигəн Хуҗа. 

 

ТӨШ ЮРАУ 

Əмир    төшендə    үзенең    теше    төшкəнен    күргəч    төш юраучыны чакырткан. 

Төш юраучы əмирнең төшен юрап:  

- Дөресен əйтмичə булдыра алмыйм. Сезнең балаларыгыз һəм барлык 

туганнарыгыз сездəн алда үлеп бетəчəк, -  дигəн. 

Төшне мондый күңелсез итеп юраганы өчен əмир төш юраучыны асарга кушкан. 

Аны асканнан соң əмир, Хуҗа белəн очрашып, аңа: 

- Хуҗа əфəнде, син минем гаҗəп бер төшемнең мəгънəсен аңлатып бирмəссеңме? 

-  дигəн. Хуҗа аны тыңлап, бераз уйланганнан соң: 

- Төшегез яхшы! Төшегезгə караганда, сез бу дөньяда үзегезнең балаларыгыз һəм 

барлык туганнарыгыздан күбрəк яшəячəксез. Тик сез үтерткəн гаепсез төш юраучының 

рухы сезгə гомер буена тынгылык бирмəячəк, -  дигəн. 

 

"БЕР СУМЫҢНЫ КИРЕ КАЙТАРЫП БИРƏМ" 

Бер бай Хуҗага биш сум акча биргəн һəм əйткəн: 

- Биш вакыт намаз укыган вакытта миңа хəерле сəүдə телəп дога кыл, -  дигəн. 

Хуҗа биш сумның бер сумын байның үзенə кире кайтарып биргəн дə: 

- Төннəр кыска хəзер, алла үзе ярлыкасын, минем намазның рəте чамалы. Иртəнге 

намазга тора алмыйм мин. Шуңа күрə синнəн дүрт вакыт намаз өчен дүрт сумыңны алам, 

бер сумыңны үзеңə кайтарып бирем, -  дигəн. 

 

ХУҖА БЕЛƏН КАЗЫЙ 

Бер бай туй үткəргəн. Ул казыйны туйга чакырырга дип Хуҗаны җибəргəн. Хуҗа, 

гадəте буенча, казыйның өенə һич тартынмыйча барып кергəч, казый кызып китеп Хуҗага: 

- Мине туйга чакырырга синең кебек ишəкне җибəрмəсə, байның башка юньлерəк 

кешесе юк идемени? -  дигəн. 

Хуҗа казыйга:  

- Əфəндем! Бай үзенең барлык хезмəтчелəрен кешелəр чакырырга җибəрде, ə 

миңа сине чакырырга кушты, -  дигəн. 

 

КӨЗГЕГƏ КАРА 

Бер суфый Хуҗадан көлмəкче булып: 

- Сезне һəрвакыт шайтан белəн очраша, дилəр. Кайда була сон, ул шайтан? -  

дигəн. 



- Шайтан күрəсең килсə,  суфый əфəнде,  көзгегə кара, - дигəн Хуҗа. 

 

ИШЕКТƏ -  ИШƏК 

Беркөнне  Хуҗага  мулла  килгəн.   Хуҗаны  өендə  очрата алмагач, аның өй 

ишегенə "ишəк", дип язып киткəн. Икенче көнне Хуҗа мулланы урамда очратып: 

- Кичə мине эзлəп өемə килгəнсең икəн,  -  дигəн. 

- Кем əйтте? 

- Ишеккə исемеңне язып киткəнсең бит, шуннан белдем, - дигəн Хуҗа. 

 

ХУҖА ТӨШ ЮРЫЙ 

Акылга җиңел бер күршесе, Хуҗаны кызык итəргə телəп, төн уртасында аның 

ишеген кагып йокысыннан уяткан. Хуҗа, үиспең татлы йокысыннан уянып, ишеген ачса, 

күршесе аңа төшен сөйли башлаган: 

- Йə Хуҗа! Бүген төшемдə бер тычкан авызыма кереп китте. Бу ни булыр икəн? -  

дип сораган. 

- Ни булсын, ди, сиңа бер тере песи йотарга туры килер, -  дигəн Хуҗа. 

 

ИШƏК КАЗЫЙ БУЛГАН 

Хуҗа Насретдин беркөнне ишəген югалткан да урамда очраган кешелəрдəн: 

"Минем ишəгемне күрмəдегезме?" -  дип сорап йөри икəн. Бер кеше əйткəн: "Əй, əфəнде, 

мин күрдем. Синең ишəгең фəлəн мəхəллəдə казый булган", -  дигəн. Хуҗа: 

- Юк, минем ишəгем казый булмас, чөнки ул казыйлардан акыллырак, -  дигəн. 

 

ХУҖА, КАЗЫЙ ҺƏМ СƏҮДƏГƏР 

Бервакыт Хуҗа казый белəн сəүдəгəрне очраткан. Казый сораган: "Йə Хуҗа, "кем 

күп сөйли, шул ялгыша", -  дилəр. Коръəн укыганда синең ялгышканың булмадымы?" -  

Хуҗа бер дə уйлап тормыйча: "Бар. Коръəннең аять китергəндə: "Ике казый ут эчендə" 

диясе урынга, "казый ут эчендə", дип җибəргəнмен. Икенче бер тапкыр тагын да ныграк 

ялгышканмын. "Чын ялганчылар тамугтадыр" диясе урынга мин: "Чын ялганчылар 

сəүдəгəрлəрдер" дип əйткəнмен. Шулай итеп, Хуҗа аларның икесен дə оялткан. 

- Əйе, -  дигəн казый, -  сиңа җавап табып булмый. Син, телəсəң -  акыл иясе, яисə -  

үгездəн дə аңгыра була аласың. 

Казыйның    бу    сүзлəреннəн    соң    Хуҗа    казый    белəн сəүдəгəрнең уртасына 

килеп баскан да болай дигəн: "Юк, син арттырып җибəрəсең, казый əфəнде. Мин синең 

кебек яла ягучы түгел". Аннары Хуҗа, башы белəн сəүдəгəргə таба ымлап: "Моның кебек 

үк үгез дə түгел, мин менə икегезнең уртасындагы бер бəндəмен", -  дигəн. 

 

ДӨРЕС ЭШЛƏГƏНСЕҢ 



Хуҗага үлгəн кешелəрне юып көн күрергə дə туры килгəн. Лəкин шəһəр башлыгы 

аңа һич тə тынычлык бирмəгəн, гел бəйлəнеп торган. Бервакыт шəһəр башлыгы, Хуҗаны 

урамда очратып, түбəндəге сорауларны яударган: "Намаз укыйсыңмы? Ураза тотасыңмы? 

Йə əйт əле, мөселманлыгыңны нəрсə белəн исбат итə аласың? Муллаларга сəдака 

бирəсеңме? Ни өчен моңа кадəр хаҗга бармадың?" 

Хуҗа бу сорауларга җавап биреп тə өлгермəгəн, шəһəр башлыгы: "Мəет юганда 

нинди дога укыйсың?" -  дип, тагын бер сорау биргəн. Хуҗа аңа: "Мəетнең колагына акрын 

гына: үлеп дəрес эшлəгəнсең син. Югыйсə шəһəр башлыгы тузга язмаган сораулар биреп, 

синең дə миеңне черетеп бетергəн булыр иде, дип əйтəм",  -  дигəн. 

 

ФАТИХА 

Хуҗа Насретдин байга ялланып эшлəгəн. Кыш җитеп хуҗалыкта эшлəр беткəч, 

исəп-хисапны өзəр өчен Хуҗаны чакыртып алган да: 

- Йə Хуҗа, -  дигəн, -  тияреңне ал да үз көнеңне үзең күр. Менə сиңа фəлəн пот 

икмəк, фəлəн тəңкə акча һəм шулар белəн сиңа үземнең фатихамны бирəм. 

Байның сүзлəрен үзенчə аңлаган Хуҗа: 

- Юк инде, кияүгə барып кайткан Фатихаң үзеңə булсын, -  дигəн. 

Фатиха  -  а)  яхшы телəк, хуплау;  б)  хатын - кыз исеме. 

 

КЫЙНАП ХƏЛВƏ АШАТАЛАР  

Беркөнне   Хуҗа,    бер   шəһəргə   барып,    хəлвə   сатучы кешенең кибетенə 

кергəн дə хəлвə ашый башлаган. 

Кибетче: 

- Əй, адəм, син нигə сорамыйча кеше хəлвəсен ашыйсың? -  дип, Хуҗаны кыйный 

башлаган. 

Хуҗа аңа-моңа игътибар итмичə һаман ашый биргəн һəм хəлвəне ашап туйгач: 

- Ай-һай, шəһəрегез бик яхшы икəн, монда хəлвəне кыйный-кыйный ашаталар икəн, 

-  дип кибеттəн чыгып киткəн. 

 

ХУҖА МАГАЗИНДА  

Хуңа ювелир магазины янына килеп, витринага куйган кыйммəтле товарларга 

карап тора икəн. Сатучы аны шаяртмакчы булып: 

- Йə, нəрсə карап торасың, Хуҗа? -  дип сорагач, Хуҗа аңа: 

- Менə бу кыйммəтле товарларны карыйм, минемчə, бу ювелир магазины, ахры, -  

дигəн. 

- Юк, син начар күрəсең,  Хуҗа, бу  ювелир магазины түгел, ə ит кибете,  монда 

ишəк башлары сатыла,  -     ди сатучы, көлеп. 

Хуҗа уйлап тормыйча: 



- Син бик яхшы сатучы икəнсең,  -  дин куйган. 

- Ə син аны каян белдең? -  дигəч,  Хуҗа, сатучының башына төртеп күрсəтеп: 

- Инде аңлашыла, күреп торам: шушындый зур кибеттə бары тик бер генə ишəк 

башы калган икəн. Бүтəннəре сатылып беткəн ахры, -  дигəн. 

 

ХУҖА АКЧА БИРЕП ТОРУЧЫНЫ ОЯЛТКАН  

Насретдинның бер сəүдəгəргə илле өч сум бурычы булган. Бик күп вакыт үтеп 

китсə дə, ул бурычын һаман түли алмый икəн. 

Менə беркөнне Хуҗа үзенең дус-ишлəре белəн базарда йөргəндə, теге сəүдəгəр, 

Хуҗа каршысына килеп, алачагын сорый башлаган. Насретдин исə аны һаман 

күрмəмешкə салыша икəн. 

Сəүдəгəр бик каты гарьлəнеп: 

- Бурычыгызны хəзер үк түлəмəсəгез, мин кешелəр бар дип тормам, җəнҗал 

күтəрермен, -  дигəн. 

Хуҗа аңа таба борылган да: 

- Их син, юлəр, нигə шулхəтле кызасың? Мин сиңа күпме бурычлы əле? -  дигəн. 

- Илле өч сум, -  дигəн сəүдəгəр. 

- Бик шəп. Егерме биш сумын иртəгə үк килеп алырсың, бөрсекөнгə тагын егерме 

бишен алып китəрсең. Ничə сум кала? 

- Өч сум. 

- Менə күрəсеңме, өч сум өчен кешелəр алдында җəнҗал куптарырга аз гына да 

оят түгелме сиңа? -  дигəн Хуҗа һəм китеп тə барган. 

 

ХУҖАНЫҢ БЕР ЯРЛЫНЫ БƏЛАДƏН КОТКАРУЫ 

Бер ярлы кеше ашханə ишегеннəн бик тəмле аш исе килүен сизгəн. Ишеккə 

якынрак килеп, шул тəмле исне исни-исни, кесəсендəге икмəк катысын ашарга тотынган. 

Ашханə хуҗасы чыккан да, тəмле аш исен иснəгəн өчен, ярлыга акча түлəргə 

кушкан. 

- Нəрсə эчен түлəргə? -  дип гаҗəплəнгəн ярлы. 

- Ничек, нəрсə өчен? Син əллə тəмле исне бушлай гына иснəмəкче буласыңмы? -  

дигəн бай. 

Ярлы, түлəүдəн баш тарткач, ашханə хуҗасы аны якасыннан тотып судьяга алып 

бара башлаган. 

Нəкъ шул чак Хуҗа Насретдин узып бара икəн. Ул аларның яннарына килгəн дə 

бəхəслəшүлəренең сəбəбен сораган. 

-  Менə бу əшəке нəрсə минем ашханəмнəн чыккан тəмле ис белəн туенды, шуңа 

акча түлəми,  -  дигəн бай.   



- Тынычланыгыз, хəзер мин сезнең бəхəсегезне хəл кылам. Бу кешедəн син күпме 

сорыйсың? -  дигəн Хуҗа байга. 

- Ике сум, -  дигəн бай. 

- Китер бирегəрəк колагыңны, -  дигəн Хуҗа. 

Кесəсеннəн   ике   сумлык   көмеш   алып,   ашханə   тотучы 

байның  колак   төбенə  китереп  чылтыраткан  да  акчаларын кире кесəсенə салын 

куйган. 

- Шуның белəн сезнең эш бетте, тигезлəнде. Аш исен сатучы байга акча 

чылтыраган тавыш та җитеп торыр, -  дигəн Хуҗа. 

 

ХУҖАНЫҢ УЛЫНА ВАСЫЯТЕ  

Хуҗа, улына васыять итеп: 

- Мин үлгəч, мине иске кəфенгə чорнап, иске кабергə күмегез, -  дигəн. 

Улы аптырап: 

- Ни өчен иске кабергə? -  дигəч, Хуҗа: 

- Иске кəфен белəн иске кабергə күмгəч, фəрештəлəр, бу кеше күптəн үлгəн икəн 

инде дип, төрле сорау белəн мине борчымаслар,  -  дип җавап биргəн. 

 

ХУҖА НАСРЕТДИННЫҢ ВАСЫЯТЕ 

Бервакыт    Хуҗа    бик    каты    авырып    киткəн.    Үзенең күршелəрен һəм 

дусларын чакырып: 

- Менə нəрсə,  дусларым,  мин  үлгəч,  мине гадəттəгечə күммичə, йөзтүбəн 

күмегез,  -  дигəн. 

Дуслары гаҗəплəнеп: 

- Ни өчен алай? -  дип сораганнар. 

- Коръəн əйтүенчə, ахырзаман җиткəч, җирнең асты өскə килер. Шулвакыт барлык 

ахмакларның йөзлəре түбəн булыр, аякларын югары күтəреп ятарлар, бары тик мин генə 

кеше кебек əйбəт итеп ятармын, -  дигəн. 

 

АЛЛА ӨЕ 

Хуҗа, эштəн арып кайтып, ял итеп ята икəн. Шулвакыт ишек шакыганнар. "Кем 

бар?" дип, Хуҗа берничə тапкыр кычкырса да, җавап бирүче булмаган. Шуннан Хуҗа үзе 

торып ишекне ачса, анда яшел чапан, чалма кигəн бер адəм тора икəн. 

- Нəрсə кирəк сиңа? -  дигəн Хуҗа. 

- Мин алла кунагы, мин бүген синдə кунарга телим, - дигəн чалмалы. 

Хуҗа аны ияртеп мəчет янына алып барган. 

- Менə алланың өе! Əгəр дə син алла кунагы икəнсең, шушында кунарга тиешсең, -  

дигəн. 



 

ТЕЛƏСƏҢ КАЯН БАР 

Беркөнне Хуҗадан: 

- Җеназа алып барганда, табутның алдыннан барыргамы, əллə артыннанмы? -  

дип сораганнар. 

- Телəсəң каян барырга ярый, тик табутның эчендə генə бармаска кирəк, -  дигəн 

Хуҗа. 

 

ХУҖА ҺƏМ "КҮРƏЗƏЧЕ" 

Хуҗа Насретдин, утыны беткəч, балта алып урманга утынга киткəн. Урманда бер 

агачка менеп, үзе утырган ботакны чаба башлаган. Моны бер узып баручы күреп: 

- Əй, Хуҗа абзый, ник алай чабасың, егылып төшəсең бит! -  дип кычкырган. 

Хуҗа аңа: 

- Нишлəп егылыйм, мин нык утырам ич! -  дип, эшен дəвам иткəн. 

Теге кеше үз юлына китеп барган. Озак та үтмəгəн, Хуҗа агач башыннан егылып 

төшкəн дə: "Егылуымны белде, үлəсемне дə белмиме икəн?" Дип, ишəгенə атланып, теге 

кеше артыннан чапкан. Барып җиткəч: 

- Син минем егыласымны кайдан белдең? -  дигəн. Теге кеше: 

- Мин күрəзəче бит, -  дигəн. 

Хуҗа аңардан: 

- Минем кайчан үлəсемне белəсеңме? -  дип сораган. 

Теге кеше: 

- Ишəгең өч тапкыр пошкыргач үлəрсең, -  дип җавап биргəн. Шуннан соң Хуҗа 

ышаныр-ышанмас кына кире урманга барып ишəгенə күп итеп утын теягəн дə, утын 

өстенə менеп утырып, кайтып киткəн. Кайтканда, йөк авыр булганлыктан, ишəк бер тапкыр 

пошкырып җибəргəн. 

Хуҗа үз-үзенə: "Уф,башым əйлəнеп китте, үлемем якынлаша икəн", - дип сөйлəнə 

башлаган. 

Тау менгəн чакта ишəк тагын тапкыр бер пошкырган. Хуҗа: "Минем ярты үлемем 

шушында икөн", -  дип уйлап куйган. Күпергə килеп керүгə ишəк өченче тапкыр пошкыр-

ган. Хуҗа үз-үзенə: "Минем үлүем шушыдыр инде", -  дип сөйлəнə-сөйлəнə күпер астына 

тəгəрəп киткəн. Нəкъ шул вакытта авылның бер бае алма төяп базардан кайтып киле 

икəн. Байның аты, күпер астындагы Хуҗадан өркеп, алма төягəн йөкне аударган да 

чапкан. Алмалар Хуҗа өстенə тəгəрəгəннəр. 

Хуҗа, алмаларны күреп, үз-үзенə: "Əһə, оҗмах дигəннəре шушы була икəн инде", -  

дип сайлап-сайлап алма ашый башлаган. Озак та үтмəгəн, бай белəн хезмəтче күпер 

астына коелган алмаларны җыярга төшсəлəр, Хуҗаның алма ашап торганын күргəннəр 

дə: "Безнең атны син өркеткəнсең икəн!" -  дип, Хуҗаны кыйный башлаганнар. 



Хуҗа: 

-  Оҗмах нигъмəтлəре татлы икəн. Ə гүр газаплары ачы икəн,  -  дип, тиз генə качып 

киткəн. 

 

 

 

 

ХУҖА ҺƏМ ПАРАШЮТЧЫ КЫЗ 

Хуҗа Насретдинның хатыны үлгəн икəн. Шуннан ул беркөнне кырга чыккан да 

алладан үзенə яшь хатын сорап дога кылган. Шул вакыт күктəн аэроплан очып киткəн һəм 

аэропланнан аерылып парашютта бер кеше төшə башлаган. Ул дога кылып торучы 

Хуҗаның алдына ук килеп төшкəн. Хуҗа яхшылап караса -  парашютта төшүче зифа 

буйлы, кара күзле, алсу йөзле бер кыз. 

- Минем догам кабул булган икəн, -  дип, Хуҗа Насретдин кыз янына йөгереп 

барган да кулыннан тотып: 

- Əйдə, җаным, өйгə кайтыйк, син минем хатыным булдың инде, -  дип өстери 

башлаган. Кыз аптыраган: 

- Мин аэропланнан парашютта төштем бит! -  дигəн. 

Хуҗа: 



- Телəсə нəрсəдə төшерсə дə ходайның иркендə. Анысында минем эшем юк. Мин 

алладан яшь хатын сорадым, догам кабул булды, син минем хатыным буласың инде, - 

дигəн. 

 

МƏЧЕТ ИШЕГЕ 

Мəхəллə мулласы Хуҗаны мəчеткə ястү намазы укырга алып киткəн. Караклар, 

моны күреп, Хуҗаның өй ишеген алып качканнар. Хуҗа мəчеттəн кайтса, ишеге юк. Моңа 

бик ачуы килеп, төнлə мəчеткə барган да, мəчет ишеген алып кайтып үзенең өй ишеге 

урынына куйган. Мулла иртəнге намазга килсə, ни күзе белəн күрсен -  мəчетнең ишеге 

юк. Ишекне эзлəп йери торгач, аны Хуҗаның ей ишеге урынында табып, Хуҗаны чакырып 

алган да: 

- Мəчетнең ишеген нигə алып кайттың? -  дип сораган. 

Хуҗа муллага: 

- Мəчеткə барырга һич аягым тартмаган иде, минем ризалыгымнан башка алып 

бардыгыз. Мəчеткə барып намаз укуым аркасында, ишегем югалды. Əгəр дə мəчетегез 

ишегемне табып бирсə, мин дə аның ишеген кайтарып бирермен, -  дигəн. 

 

ҮЗ ӨСТЕМƏ АЛАМ 

Җəйнең матур бер көнендə Хуҗа, дуслары белəн, сəйранга күңел ачарга чыккан. 

Алар ашаганнар, эчкəннəр. Кыскасы, яхшы ук сыйланганнар. Лəкин кайтасылары 

килмəгəн, мəҗлесне дəвам иттерергə булганнар. Берсе əйткəн: 

- Мин кибеттəн казылык белəн хəмер алып килəм. 

Икенче берсе: 

- Ə мин салат, əпилсин һəм хəмер дə алырмын, - дигəн. 

Шулай итеп, барысы да берəр нəрсə алып килергə булганнар. Хуҗа эндəшмəгəч, 

аннан сораганнар: 

- Йə Хуҗа, сиңа да берəр нəрсə алырга кирəк булыр бит. 

Хуҗа: 

- Мин сезнең барыгызның да бүген кылган гөнаһларыгыз өчен алла каршында 

җавап бирүне үз өстемə алам, -  дигəн. 

 

ЙƏ ЯВАР, ЙƏ ЯУМАС 

Кич белəн Хуҗа хатынына: 

- Əгəр дə иртəгə яңгыр яуса, урманга утынга барам, яңгыр яумаса,  кырга җир 

сөрергə барам,  -  дигəн. 

- Андый вакытта "алла боерса" дип сөйлəргə кирəк, -  дигəн хатыны. 

- Алла боерса да, боермаса да, иртəгə ике эшнең берсен эшли алам инде. 

һəрхəлдə, икенең берсе булыр: яңгыр йə явар, йə яумас, -  дигəн Хуҗа. 



 

ТЕГЕ ДӨНЬЯДА ДА ТАЛЫЙЛАР ИКƏН 

Хуҗаның теге дөньяда нилəр барлыгын белəсе килгəн. Шул максат белəн ул,  

каберлеккə барып, бер иске каберне тазартып, күршедəге кабер ташын алып баш очына 

утырткан да кабер эченə кереп яткан. 

Төнлə каберлеккə кəфен салдырып йөрүче ике карак килгəн. Ташны алып, кабер 

эченə кергəннəр. 

Хуҗа, бу каракларны Мөнкир белəн Нəкир сорау алырга килделəр дип белеп, 

аларның сорауларына җавап бирерп əзерлəнеп яткан. 

Лəкин караклар, Хуҗадан берни турында да сорамыйча. аның чалмасын, чапанын, 

күлмəген, ыштанын һəм читек белəн кəвешен салдыра башлаганнар. Каракларның берсе 

икенчесенə: "Башка үлеклəрдəн дүртəр аршин кəфенлек кеш салдырып ала идек, ə монда 

безгə əзер кием элəкте!" -дигəн, Шулвакыт Хуҗа, эшнең нидə икəнен сизеп, сикереп 

торган да каракларга ташланган һəм үз əйберлəрен бирмəске тырышкан. 

Лəкин караклар, Хуҗаны һуштан язганчы кыйнап, кабергə сузып салганнар да 

киемнəрен алып киткəннəр. 

Хуҗа аңына килгəч, үзен яңадан деньяга килгəн кеше кебек сизеп, ялангач көе 

өенə кайтып киткəн. 

Хуҗаның хатыны ирен шушы килеш күреп курыккан да; "Сиңа ни булды?" -  дип 

сораган. Хуҗа исе китмичə генə: 

- Берни дə булмады, мин теге дөньядан кайттым, -  дигəн. Хатыны: 

- Теге дөньяда ни күрдең соң? -  дип сораган. 

- Мин, кабергə кереп, фəрештəлəрнең соравына җавап бирергə əзерлəнеп ятканда 

алар килеп мине кыйнадылар да чишендереп барлык киемнəремне алып киттелəр, менə 

шуның белəн бетте. Димəк, теге дөньяда да талыйлар икəн, шуны белдем, -  дигəн. 

 

МИН ДƏ АТЛЫ БУЛЫРМЫН 

Хуҗа Насретдин урамнан үтеп барганда бер дага тапкан. Ул, даганы кулына алып: 

- Менə, шəп булды əле, хəзер миңа тагын өч дага белəн ат кына табасы калды, 

аннан мин дə атка атланып йөрермен, -  дигəн. 

 

БЕР ДƏ ЯЛГЫШЫРГА ЯРАМЫЙ 

Бер крестьянны, бурычын түлəмəгəн өчен, тимерче судка биргəн. Бу вакыт казый 

янында киңəшче булып Хуҗа эшли  икəн. Тимерче казыйга ришвəт итеп бер балта, ə 

крестьян - бер капчык мамык биргəн. Казый эшне крестьян файдасына хокесм иткəч, 

тимерче Хуҗага: 

- Бу ни бу, казый минем файдага хекем итмəкче- иде бит, -  дигəн. 

Хуҗа аңа: 



- Мамык синең балтаңны үтмəс иткəн, шуңа күрə син биргəн балта чапмый, -  дип 

җавап биргəн. 

Тимерче суд хөкемен бер көнгə гамəлгə ашырмый торуны үтенгəн һəм кич белəн 

казыйга бик яхшы келəм бүлəк иткəн. Шуннан соң казый үзенең элек чыгарган карарын 

үзгəрткəн, хөкемне тимерче файдасына чыгарган. Крестьян тавыш күтəреп: 

- Ничек инде ул алай. Хөкем кичə бер төрле, бүген икенче төрле буламыни? -  

дигəн. 

- Шаулама, казыйга бер бөртек кыл кадəр дə ялгышырга ярамый. Келəмдə бер 

бөртек кенə түгел, ə бик күп кыл бар. Шуны онытма! -  дигəн Хуҗа. 

 

ХУҖАНЫҢ ТАВЫГЫ 

Хуҗаның үткен, туры сүзлəренə түзə алмыйча, мулла-мунтагайлар аның турында 

шəһəр башлыгына барып зарланганнар. Эшнең начарлыгын сизеп, Хуҗа шəһəр 

башлыгының киңəшчесенə чебешле тавык биргəн. 

Икенче көнне шəһəр башлыгында Хуҗаның эше каралган. Хуҗаның тавыгын алган 

киңəшче аны яклап чыккан: "Хуҗаны урынсызга гаеплилəр, ул əйбəт кеше", -  дигəн. 

Шəһəр башлыгы Хуҗадан: 

- Йə, əйт əле, син үзеңнең гаепсез икəнлегеңне нəрсə белəн күрсəтə аласың? -  дип 

сораган. 

- Хөрмəтле шəһəр башлыгының гомере озын булсын, - дип сөйли башлаган Хуҗа. -  

Миңа аны күрсəтергə һич кирəкми. Минем гаепсезлегемне киңəшчегез аша сезгə биргəн 

тавыгым белəн чебешлəрем бик ачык күрсəттелəр инде. 

 

ХУҖА СУДЬЯЛАРНЫ НИЧЕК КУРКЫТКАН 

Бервакыт Хуҗаның өенə бер сəүдəгəр килеп болай дигəн: 

- Йə Хуҗа, əтиеңне чакырып чык əле. 

- Чакыра алмыйм, -  дигəн Хуҗа. 

- Ни өчен? 

- Үлгəн булган өчен,  -  дип җавап биргəн Хуҗа. 

- Атаң мəрхүм миннəн ун сум акча алып торган иде. Шуны син түлə,  -  дигəн 

сəүдəгəр. 

- Сəүдəгəр əфəнде, син "теге дөнья"ның барлыгына ышанасыңмы? -  дип сораган 

Хуҗа. 

- Ышанам, -  дигəн сəүдəгəр. 

- Алай булгач, бик яхшы. Син алачагыңны "теге данья"да əтинең үзеннəн алырсың,  

-  дигəн Хуҗа. 

Сəүдəгəрнең  моңа бик  ачуы  килгəн.  Ул  Хуҗаны  судка биргəн. Хуҗа: 



- Хəзер көннəр суык, минем киемем дə юк, аннан соң җəяү бара да алмыйм, суд 

шəһəрдə бит, -  дигəн. 

Сəүдəгəр аңа үзенең толыбын биргəн, атын җиккəн. Хуҗа юлда барганда куенына 

бер кирпеч алып тыккан. Суд барышында Хуҗа, куенындагы кирпечнең бер башын 

судьяларга күрсəтеп куя икəн. Судьялар моны: "Хуҗа алтын алып килгəн, безгə ришвəт 

бирергə тели икəн", -  дип уйлаганнар. 

Хуҗа болай дигəн: 

- Бу сəүдəгəр əфəнде шулай бик комсыз инде, ул үлгəн кеше өчен тере кешедəн 

акча сорап йөрмəс иде. Ул əле менə өстемдəге толыпны, утырып килгəн атны да минеке 

дип əйтер, -  дигəн.  Бай: 

- Соң, минеке булмыйча, толып та минеке, ат та миннəн алммган ат, -  дигəн. 

Шуннан  суд  байга:   "Əллə  син  юлəрлəндеңме?"   -  дип, Хуҗа файдасына хөкем 

иткəн. Акча да, ат та, толып та Хуҗаныкы дип табылган. Суд карар чыгаргач, Хуҗа 

куеныңдагы кирпечне алып: "Ярый əле минем файдага хөкем иттегез, югыйсə мин сезнең 

кирəгегезне биргəн булыр идем", - дип, судьяларга кизəнгəн. Судьялар шул вакытта гына 

бу юлəренең алданганлыкларын белгəннəр. 

 

ХУҖА НАСРЕТДИН ДИҢГЕЗДƏ 

Көннəрнең берендə Хуҗа Насретдинга үзенең улы белəн бергəлəп корабта йөрергə 

туры килгəн. 

Менə бервакыт, давыл чыгып, дулкыннар корабны йомычка урынына тирбəтеп 

йөрткəннəр. 

Хуҗа Насретдин үлемгə хəзерлəнə башлаган. Тəһарəт алган да, йөзен кыйблага 

юнəлтеп, аллага ялварырга югынган: 

- Əй иң бөеклəрнең дə бөеге, ходай! Мулла əйтүе буенча, синең бит бар нəрсəгə дə 

көчең җитə. Шулай булгач, без юиаһлыларга да тере һəм зарарсыз килеш яр буена барып 

туктарга ярдəм итсəнə. Бу бəладəн коткарсаң, ходай, авылыма кайткач та йөз 

сарыгымның йөзен дə корбанга чалыр идем, дип нəзер əйткəн. 

- Əти, ни эшлисең син? -  дип, малае аның чабуыннан тарткан. -  Без бит бик ярлы 

кешелəр, ул йөз сарыкны каян алырсың соң син? -  дигəн. 

- Тик тор, шайтан малае, -  дип, Хуҗа аның авызын кулы белəн томалаган. Яр 

кырыена гына чыгып җитик.  

Калган эшкə кар ява, дигəндəй, мин аңа корбанга йөз сарык түгел, бер мəче дə 

чалачак түгелмен,  -  дигəн. 

 

ДӨНЬЯ КАЙЧАН БЕТƏЧƏК 

Бервакыт Хуҗадан: 

- Йə Хуҗа, дөнья кайчан бетəчəк? -  дип сораганнар 



Хуҗа: 

- Синең əбиең кыз, бабаң егет булгач та, дөнья бетəчəк, - дип җавап биргəн. 

 

ХУҖА ВƏГАЗЬ СӨЙЛƏМƏКЧЕ БУЛГАН 

Бервакыт Хуҗа мəчеткə кергəн дə мөнбəргə менеп: 

- Җəмəгать! Минем бүген нəрсə турында сөйлəячəгемне белəсезме?! -  дип 

сораган. Мəчеттəгелəр беравыздан: 

- Юк, Хуҗа, белмибез, -  дип җавап биргəннəр. 

Шуннан Хуҗа: 

- Белмəгəн  кешелəргə   вəгазь  сөйлəп   булмый,   бүгенгə таралып торыгыз,  -  

дигəн. 

Икенче бервакыт тагын шулай мөнбəргə менеп: 

- Минем сөйлəячəк вəгазьне белəсезме? - дип сорагач, мəчеттəгедер: 

- Белəбез, Хуҗа, белəбез, -  дип əйткəч, Хуҗа: 

- Алай  барыгыз  да  белгəч,   минем  сəйлəп  торуымның кирəге дə юк икəн, -  дип 

кайтып киткəн. 

Хуҗа өченче вакыт тагын да шулай мөнбəргə менеп: 

- Минем сөйлəячəк вəгаземне барыгыз да белəсезме? -  дип сорагач: 

- Кайсыларыбыз белə, кайсыларыбыз белми, -  дигəннəр икəн, 

Хуҗа: 

- Алай булгач бигрəк яхшы, белгəннəрегез белмəгəннəрегезгə сөйлəр. Мин сөйлəп 

тормыйм, -  дип кайтып киткəн. 

 

ТЕГЕ ДӨНЬЯДА ТҮЛƏРМЕН 

Хуҗаның бер күршесенə алтмыш тиен бурычы бар икəн. Күршесе акча сорап 

килгəч, ул  "юк" дигəн. 

- Хəзер түлəмəсең, мин аны синнəн барыбер теге дөньяда алырмын,  -  дигəн 

күршесе. 

- Алай булгач, теге дөньяда икесен берьюлы түлəрмен, тагын да алтмыш тиен бир 

инде,  -  дигəн Хуҗа. 

 

АНАМА МƏРХƏМƏТ 

Хуҗа һəрвакыт: "Йа алла, анама мəрхəмəтле бул", -  дип, анасы өчен дога кыла 

икəн. Бер кеше моны ишетеп: "Əй, əфəнде, ни өчен атаңа бер дə дога кылмыйсың, 

һəрвакыт инаң өчен генə дога кыласың?" -  дип сораган. Хуҗа: 

- Атам үткен һəм хəйлəкəр кеше иде, ничек булса да бер җаен табып үзен 

коткарыр, оҗмахына ничек тə керер. Анам бик мескен, юаш хатын иде, үзен коткарырга 

хəйлə таба алмас. Шуның өчен анама хəер-дога кылам, -  дип җавап биргəн. 



 

АХЫРЗАМАН БУЛГАЧ, КИЕМ НИ ЭШКƏ 

Хуҗа Насретдинның бер куе бар икəн. Мəдрəсəдə яткан карт шəкертлəрнең моңа 

күзе төшеп, бу дивананың ничек шул куен суйдырып ашарга дип хəйлə корганнар. Ашшры 

ае,а килеп: 

- Ишетмəдеңмени? Иртəгə ахырзаман була ди бит! Əйдə, алып чыгып суй куеңны, 

сəхрəгə чыгып пешереп ашыйк, бер сəхрə күреп, күңел ачып калыйк, -  дигəннəр.  Хуҗа: 

- Ə, шулаймыни? Аны бик һəйбəт əйттегез оле, - дип, куйны җитəклəп алып чыгып 

бик əйбəтлəп суйган да канат асып пешерергə салган. Шəкертлəр киемнəрен салып 

шунда уйнарга керешкəннəр. Менə бервакыт Хуҗа аларга: 

- Утын бетте, тизрəк утын китерегез, -  дип кычкырган. Тегелəр чыбык-чабык 

җыярга йөгергəннəр. Алар кайтканчы Хуҗа бик һəйбəтлəп киемнəрен алып учакка яккан. 

Берзаман əйлəнеп кайтсалар, аш пешеп кайнап чыккан, ə салган киемнəр кайда соң? 

- Мин аларны ягып пешердем. 

- Харап иттең бит, нишлəдең син, ə? Кием ягып аш пешерəлəр димени? 

Хуҗа əйткəн: 

- Нигə аның эчен кайгырасыз? Иртəгə ахырзаман булгач, кием ни эшкə? 

 

 

Л..У.ЛЛ,АПШГ1,   >ЩА   ШИЁМЬ! 

Хуҗа урманда адашкан һəм, бүредəн куркып, агач башына менеп утырган. 

Шул тирəдə бер аучы йөри икəн, Хуҗаны күреп: 

- Син кем? -  дип кычкырган. 

- Мин -  Алла... -  дигəн Хуҗа. Аучы моңа бик ачуланган: 

- Син нəрсəгə динне, алланы мыскыл итəсең, мəлгунь -  дип, Хуҗаны агач 

башыннан сөйрəп төшермəкче булган Лəкин Хуҗа тиз генə сикереп төшкəн дə бар көченə 

чапкан. Аучы аны куа киткəн. Калага җиткəндə генə тотып, казый янына алып барган. 

- Менə бу бəндə урманда агач башында "мин -  алла" дип, ходай тəгалəне мыскыл 

итеп утыра иде. -  дигəн аучы 

Казый Хуҗага сорау биргəн: 

- Сөйлə, алла бəндəсе, син ни өчен шундый гөнаһ эшлəдең? 

Хуҗа казыйга: 

- Минем исемем -  Аллабирде. Бу кеше сорагач, əйтим дип авыз ачкан идем, 

"алла"сын əйттем, ə ул "бирде"не əйткəнемне көтмичə, мине куа башлады. Шуннан, 

сезнең яныгызга килеп җиткəнче, тын алырга да ирек бирмəде, - дигəн. 

 

КАРАК БАРЫБЕР МОНДА КИЛƏ 



Хуҗаның чапанын карак урлап качкан икəн. Хуҗа каракны эзлəп туп-туры зиратка 

барган да бер буш кабер янына килеп утырган. Каракның кайсы якка качканын күргəн бер 

кеше: 

- Хуҗа, чапаныгызны урлаган карак əнə теге якка китте бит, ə сез монда нишлəп 

утырасыз? -  дигəн. 

- Ул карак бер көн үлеп, барыбер монда килер, мин аны шунда тотармын,  -  дигəн 

Хуҗа. 

 

ƏГƏР ДƏ АХЫРЗАМАН БУЛСА... 

Кышның  бер  озын  төнендə   картлар   җыелып  сөйлəшеп утыралар икəн. 

Сөйлəшү оҗмах һəм тəмуг турында барган. Барысы да тəмугның коточкыч булуы, ə 

җəннəтнең искиткеч булуын əйткəннəр. Шул вакыт Хуҗа Насретдин килеп кергəн һəм 

кулларын, аякларын җылыта башлаган. 

- Юкка бəхəслəшəсез! Əгəр дə ахырзаман дигəннəре кыш көне , менə бүгенгедəй 

суык көнне башланса, нинди җүлəр, тəмугка кермичə, оҗмахка барып керер, -  дигəн Хуҗа 

Насретдин. 

 

ЮККА ИСЛƏРЕ КИТКƏН 

Хуҗа Насретдин чит бер шəһəргə барган булган. Урамда кешелəрнең җыелып яңа 

тугай айга карап торуларын күргəн. Хуҗа болар янына килеп: 

- Безнең шəһəрдə арба көпчəге кадəр ай күрсəлəр дə бер дə ислəре китми, ə 

сезнең җеп кебек айны күреп тə исегез киткəн, -  дигəн. 

 

НАМУСЛЫ БҮЛЕШҮ 

Беркөнне бер суфый Хуҗадан: 

- Ни өчен иртəнге намазга йөрисез, ə калганнарына йөрмисез? -  дип сорагач, Хуҗа 

аңа: 

- Без биш агай-энебез, биш вакыт намазны үзара тигез итеп бүлештек. Мин, өлкəне 

булганлыктан, иртəнге намазны уку минем өстə, -  дигəн. 

- Җомга намазы белəн фитыр намазын ничек итеп бүлештегез соң? -  дип сорагач, 

Хуҗа суфыйга: 

- Бəй! Алары əтием белəн əнием өстенə төшкəн, -  дип җавап кайтарган. 

 

ЕЛ БУЕ УРАЗА 

Мулла, Хуҗа Насретдинны чакырып, аллз кушканны .төмəве, ураза/да ашап йарүе 

өчен ачуланган. 

- Ураза тоту алла кушканны үтəү булса, авылда миннəн 

11 изге кеще юк, -  дигəн Хуҗа. - ■ Байлар бер ай гына 



,'раза тотсалар, мен арлыга ел буе ураза тотарга туры килə. 

АВАНС ХИСАБЫНА 

Ураза көннəрендə Хуҗа Насретдин агаап утыра ик<ш, 

- Динсезлегеңнз анда үзе күреп тора! -  л.пп п.ч. п.лшчш (улла. 

- И мулла абзый, -  дигəн Хуҗа, минем инишда шансым бар. Ач елларда беркем 

тотмигаида ди мин уңа «< сОттым... 

 

ЧАЛМАЛЫ  НАН) 

Бервакыт Хуҗа башына зур итеп чалма урап, урамнан үтеп барганда бер кеше 

аның кулына язу биреп; 

- Шушы хатта ни язылган, укып бирегезче, дип ораган. 

- Мин хат укый белмим, -  дип, Хуҗа хатны кире биргəн. Хат иясе гаҗəплəнеп: 

- Башыгызга шундый зур чалма урап йөрисез, ə үзегез хат та укый белмисез икəн! -  

дип көлгəн, ди. 

Хуҗа Насретдин башыннан чалмасын алып хат иясенең башына кигезгəн да: 

- Əгəр дə башына  чалма кигəн кешенең зиһене арта торган булса, хатыгызны 

үзегез укыгыз! -  дигəн. 

 

КАЙСЫ ЯККА КАРАУ ЯХШЫРАК 

Су коеныр алдыннан күршесе Хуҗадан сораган: 

- Хуҗа   əфəнде,   су   коенган   вакытта   азан   тавышы ишетсəң, кайсы якка карау 

яхшырак? -  дигəч, Хуҗа: 

- Азанында эшең булмасын, киемнəрең кайсы якта була шул якка кара, -  дигəн. 

 

ТƏҺАРƏТСЕЗ АЯК 

Беркөнне Хуҗа Насретдин тəһарəт алып намаз укымакчы була.   Тəһарəт алганда  

бер  аягына су  җитми  кала.   Шуңа карамастан Хуҗа намаз укырга керешə. Лəкин каз 

кебек бер аягын   күтəреп   намаз    укуын   күргəч    халык җəмəгать аңардан: 

- Əй, Хуҗа əфəнде, бу ни эшлəвең? -  дип сорый. 

Хуҗа аларга: 

- Бу аягымның тəһарəте юк, шуның өчен күтəреп укыйм -  дип җавап кайтара. 

 

МƏ, ТƏҺАРƏТЕҢНЕ! 

Бервакыт Хуҗа агым су буенча тəһарəт алып утырган чакта аягындагы бер 

башмагы суга төшеп китə. Аның моң ачуы киле дə: 

- Китер   башмагымны, мə ал тəһарəтеңне,    -    дип кычкыра. 

 

ХУҖА  УРАЗА ТОТА 



Бер мулла Хуҗага: "Əгəр дə җəйнең озын һəм эссе бер көнендə ураза тотсаң, алла 

синең бер елда кылган гөнаһларыңны ярлыкар", -  дигəн. Хуҗа, кылган гөнаһларда бик 

ансат котылып була икəн дип уйлап, уразага кергəн. Лəкин төш вакыты җиткəч, бик нык 

карыны ачкан. Шунна; соң ул түзмəгəн, рəхəтлəнеп утырып ашап алган.  

Моны күреп торган мулла. Хуҗаны орыша башлаган. Хуҗаның моңа бер дə исе 

китмəгəн: 

- Əгəр дə җəйнең озын һəм эссе бер көнендə тотылган ураза өчен бер еллык гөнаһ 

бетерелə икəн, минем ярты көн тоткан уразам өчен ярты еллык  гөнаһы,  һичшиксез,  

бетəчəк.  Ə калган ярты еллык гөнаһымны мин тагын берəр вакыт ярты көн ураза тотып 

бетерермен, -  дигəн. 

  

БƏЙРƏМ АШЫ -  КАРА-КАРШЫ 

Хуҗа үзенең өй түбəсендə нəрсəдер эшлəп йөри икəн. Бер суфый килеп: 

- Хуҗалар өйдəме? -  дип эндəшкəч, Хуҗа: 

- Бу өйдə Хуҗалар юк.  Бары бер генə Хуҗа.  Ул да булса мин генə, -  дигəн. 

Суфый: 

- Əфəндем, бирегə төш əле!  Йомышым бар иде синдə I -  дип əйткəч, Хуҗа тиз 

генə өй түбəсеннəн төшеп: 

- Йомышың нəрсə, сөйлə! -  дигəн. Суфый: 

- Миңа хəл кадəренчə сəдака биреп җибəрче! -  дигəн. 

Хуҗа:  

- Үз тормышыбыз да бик авыр, сəдака бирергə бер нəрсəбез дə юк, -  дигəч, суфый 

чыгып киткəн.  

Бераздан  соң  Хуҗа,   кулына  бер  тубал  тотып,   урамга чыккан.   Əлеге   суфый   

түбəн очта бер кешедəн  чыгын икенчесенə керергə җыена икəн. Хуҗа аңа эндəшкəн: 

- Кил əле, əфəндем, кил, -  дигəн. Суфый моны күреп "сəдака бирергə чакыра", дип 

белеп, тиз генə килеп җиткəн. Хуҗа суфыйны өенə алып кайткан һəм йортына, кергəч: 

- Əфəндем, əгəр дə минем байлыгым булса иде, шушы тубалны тутырып, сиңа 

сəдакага он биргəн булыр идем. Лəкин ни чара, бернəрсəм дə юк шул, -  дигəч, суфый 

Хуҗа янына килүенə үкенеп: 

- Ник аны бая ук əйтмəдең? -  дигəн. Хуҗа: 

- Ник соң син үзең мин өй түбəсендə вакытта йомышыңны əйтмичə, мине өй 

түбəсеннəн чакырып төшердең дə шуннан соң гына хəер соравыңны əйттең. "Бəйрəм ашы 

-  кара каршы" менə шулай була инде ул, -  дигəн дə өенə кереп  киткəн. 

  

НАСЫЙП БУЛМАГАН 



Ашап утырганда Хуҗа Насретдинның бер кабым икмəге кулыннан тешеп киткəн. 

Моны нəрсəгə юрар икəн дип мыскыллашып,   Хуҗа   хəзрəт   янына   киткəн.   Хəзрəт   

аның юравына: 

- Сиңа насыйп ризык булмаган, шуңа күрə төшеп киткəн  -  дип аңлаткан. Хуҗа бер 

дə аптырап тормыйча: 

- Белдең   пычагымны...   Мин   аны   шундук   алдым   да йоттым! -  дигəн. 

 

"АЛЛА КҮРГƏЧ..."  

"Алла барсын да күрə, барсын да белə" дип кабатларга яратучы бер хəлфə 

беркөнне шəкертлəренə: 

-  Иртəгə барыгыз да берəр сарык урлап килегез, тик карагыз аны, берəү дə 

күрмəсен, -  дигəн. Икенче көнне шəкертлəр барысы да берəр сарык алып килгəннəр, тик 

Хуҗа Насретдинның гына сарыгы юк икəн. Хəлфə Хуҗага караган да: 

- Хуш, Насретдин, синең сарыгың кая? -  дигəн. Хуҗа: 

- Мин сарыкны урладым, тик яшерер урын тапмадым. Базга алып төшкəн идем -  

алла карап тора, чормага алып менгəн идем -  алла карап тора. Алла күргəч, алып 

килмəдем, -  дип җавап биргəн. 

 

МАЛАЕ ДА ƏТИСЕ КЕБЕК 

Хуҗа мəчеттə вəгазь сəйлəмəкче булган икəн. Лəкин сөйлəячəк сүзен онытып 

байтак басып торган. Кешелəр, гаҗəплəнеп, бер-берсенə карашканнар. Моны сизеп, Хуҗа 

тагын да каушый төшкəн. Ниһаять, Хуҗа телгə килгəн: 

-  Җəмəгать, сез минем сүзгə аптырый торган кеше түгел икəнлегемне яхшы 

белəсез. Ə менə хəзер башыма бернəрсə дə килми. Нəрсə сөйлəргə дə белмим, -  дигəн 

дə һаман аптырап торган. 

Хуҗаның малае да шунда булган икəн. Ул əтисенə карап 

- Əти, нəрсə сөйлəргə белмəсəң, ичмасам, мөнбəрдəн төшеп китəргə кирəклекне 

генə булса да бел, -  дип куйган. 

Шулай итеп, Хуҗаның малае əтисен уңайсыз хəлдəн коткарган һəм үзенең бəлəкəй 

Хуҗа Насретдин икəнлек күрсəткəн. 

 

ХƏЙЛƏКƏР МАЛАЙ 

Хуҗа Насретдин балалар укыта икəн. Беркөнне аңа күчтəнəч җибəргəннəр. Нəкъ 

шул вакыт Хуҗага китəргə туры килгəн. Киткəндə балаларга əйтеп калдырган: 

- Карагыз аны, миңа күчтəнəчкə китергəн кəлəвəне ашый күрмəгез. Мине яратмаган 

кеше җибəргəн аны. Агуланган булуы бик мөмкин. Ул-бу булса, миңа сезнең өчен җавап 

бирергə туры килер. 

Хуҗа китү белəн бер җор малай: 



- Малайлар,   əйдəгез   кəлəвəне   сьшыртып   куябыз,   - дигəн. 

Укучылар риза булмаганнар, агулы булыр дип курыкканнар. Сүз башлаучы малай 

бик шук, хəйлəкəр икəн. Ул Хуҗаның хəйлəсен аңлаган һəм кəлəвəне ашый башлаган 

Башкалар, малайның ялана-ялана ашавын һəм аңа бернəрсə дə булмавын күргəч, 

кəлəвəгə ташланганнар. Күз ачып йомганчы кəлəвəнең савыты ялтырап калган. 

Шуннан соң хəйлəкəр малай Хуҗаның пəкесен алып сындырган. 

Күп тə үтмəгəн Хуҗа кайтып кергəн. Пəкесенең сыныгын күреп: 

- Кем эше бу? -  дип кычкырган. 

Балалар пəкене сындыручыны əйткəннəр. 

- Ник сындырдың? Колагыңны борам бит, -  дигəн Хуҗа Насретдин. 

Шук малай елаган булып: 

- Мин, Хуҗа абзый, карандаш очламакчы идем, сез 

кыйнарсыз, дип бик каты курыктым да үлəргə телəдем. Ничек улəргө икəн, дип 

аптырап торганда, сез əйткəн кəлəвə келт итеп исемə төште дə шуны ашап үлмəкче 

булдым. Эчемнəн генə сезнең белəн һəм мине бик ярата торган əти-əнием белəн . 

бəхиллəштем дə агулы кəлəвəне ашадым. Кəлəвə салынган подносны ялап ук куйдым. 

Лəкин бəхетсезлеккə каршы, ни өчендер, мин үлмичə исəн калдым. 

Хуҗаның тəмле кəлəвə ашый алмый калуына да, əтисе мəрхүмнең төсе булып 

калган пəкедəн аерылуына да ачуы килсə дə: 

-  һай ахмак, кеп-кечкенə башың белəн əллə нилəр уйлап чыгаргансың! Исем китə 

минем сиңа! Тапкырлыкта син хəтта Хуҗа бабаңнан да уздырып җибəрдең. Тапкырлык 

һəм хəйлə сезнең бөтен нəселгə бирелгəн, ахры, -  диюдəн башка бер сүз дə əйтə 

алмаган. 

 

ХУҖА МУНЧАГА БАРГАН 

Хуҗа, үзе телəмəсə дə, хатыны кушкач мунчага киткəн. "Кара аны бик тиз кайт. 

Белəсең ич бүген сеңелем кияүгə чыга. Син аның атасы урынына калган кеше бит. 

Кунакларны көттермə, мине оятка калдырма, ишетсен колагың", -  дип, Хуҗага каты гына 

итеп əйтеп тə җибəргəн хатыны. 

Хуҗа тиз-тиз генə юынган да кайтырга чыккан. Ул юлга чыгу белəн бик каты яңгыр 

ява башлаган. Хуҗа, киемнəрем юешлəнə дип, чишенгəн дə киемнəрен төреп култык 

астына 

кыстырган. 

Анадан  тума  кайтып  кергəн  Хуҗаны  күргəч,   кунаклар 

гаҗəплəнгəннəр, көлешə башлаганнар. 

- Йə Хуҗа, ни эшең бу? -  дигəннəр. 

Хуҗа: 



- Кем дə кем хатыны кушканга карап, вакытлы-вакытсыз мунчага  барса,   белеп  

торсын:   ул  берьюлы   ике  тапкыр  -  кайнар һəм салкын су белəн коеныр, -  дигəн. 

  

ХУҖА -   ГАДЕЛ ХӨКЕМ ИТҮЧЕ 

Бер кеше чит яклардан килеп кəрван сарайга төшкəн. Сарай хуҗасы аңа ашарга 

бер тавык, ике күкəй, ярты икмəк биргəн. Икенче көнне китəр алдыннан ул хуҗага: "Без 

исəп-хисапны мин əйлəнеп килгəч өзəрбез", -  дигəн дə китеп барган. 

Өч айдан соң теге кеше əйлəнеп килгəн. Бу юлы да хуҗа аңа ашарга бер тавык, ике 

күкəй биргəн. Иртə белəн теге юлчы: "Исəп-хисапны өзик, миннəн сиңа күпме тиеш?" -дип 

сораган. Сарай хуҗасы: "Безнең исəп-хисап эшлəре бера катлаулырак булачак. Син миңа 

ике йөз сум акча түлə дə юлыңда бул. Аннары бу якларга тагын да килеп чыгарга туры 

килсə, үземə төшəрсең, кара аны", -  дигəн. Юлчы бик аптырап: 

-  Син нəрсə, акылыңнан яздыңмы əллə? Ике тавыкк, һəм дүрт күкəйгə -  ике йөз 

сум акча! Бер ат бəясе сорыйсын ич, -  дигəн. 

Комсыз хуҗа җавабын тапкан. "Мин сиңа, безнең исəп-хисап катлаулырак булыр, 

дип əйттем ич. Əгəр ди моннан өч ай элек син миннəн тавык алып ашамаган булсаң ул 

тавык көн саен берəр күкəй салган булыр иде. Димəк аена утыз күкəй дигəн сүз. Ə инде ул 

күкəйлəрдəн чеби чыгарсаң, утыз чеби чыккан булыр иде. Аннары ул чебилəр тавык 

булып үсəрлəр иде дə үзлəре күкəй салган булырлар иде. Күрəсең, минем тавыгымны 

ашап син мине никадəр керемнəн мəхрүм иткəн булып чыгасың", -  дип аңлаткан. 

Алар арасындагы бəхəс озакка сузылган һəм эш казыйга барып җиткəн. Тавык 

сатучы, казыйга да өлеш чыгаруны сиздереп, юлаучыдан күбрəк акча алып калу турында 

казый белəн сөйлəшеп куйган. 

Ришвəт алырга яратучы казый теге кешедəн ике йөз сум түлəргə хөкем чыгарган. 

Шуннан соң яхшы кешелəр юлчыга Хуҗа Насретдинга мөрəҗəгать итəргə киңəш 

биргəннəр. 

Тавык алучы Хуҗаның өенə барган. Хуҗа суд эшлəрен яхшы белə икəн.  Ул өч 

көннəн  соң эшне яңадан  каратуга ирешкəн. Өч көн үткəн. Лəкин Хуҗа суд билгелəнгəн 

вакытка соңарып килгəн. Казый ачуланып:  

- Нишлəп соңга калдың? - дигəч, Хуҗа кичегүен болай дип аңлаткан: "Чəчү вакыты 

җитə бит. Чəчəргə дигəн бодай орлыгым пешеп җитми торды. Утыным бик чи иде шул. 

Пешереп, бүрттереп чəчəм мин орлыкны". 

Казый Хуҗага: 

- һай, дивана, пешкəн бодай тишелеп чыгамы соң, - дип мыскылларга телəгəн. 

Хуҗа да җавапсыз калмаган. Ул: 

- һай, акыл иясе, кыздырылган тавык күкəй саламы, пешкəн күкəйдəн чебеш 

чыгамы соң? Сез бит шулай дигəн булып, ерактан килгəн кешедəн ике тавык өчен ике йөз 

сум акча алып, кешене алдамакчы булдыгыз!" -  дигəн. 



Шулай итеп, Хуҗа казыйны оялткан һəм суд хөкемен юкка чыгарткан. Ə юлчы, 

Хуҗага рəхмəт əйтеп, тынычланып кайтып киткəн. 

 

"ИШƏККƏ ҖИҢЕЛРƏК БУЛА" 

Хуҗа базардан күп кенə яшелчə алып капчыкка тутырган да капчыкны җилкəсенə 

салган. Аннары ишəгенə атланып кайтып киткəн. Юлда кешелəр аңа: 

- Йə Хуҗа, ни өчен капчыкны ишəк өстенə салмыйча үз җилкəңə салдың? -  дип 

сораганнар. 

Хуҗа: 

- Ни эшлəп алай итим мин. Ишəк мескен мине дə, яшелчə салынган капчыкны да 

күтəрсен, имеш. Үземнең җилкəгə салгач, ишəккə җиңелрəк була, -  дип җавап биргəн. 

 

ХУҖАНЫҢ АКЫЛЛЫ ҖАВАПЛАРЫ 

Бер елны Акшəһəргə чит ил галимнəреннəн бер философ килеп чыккан да: "Мин 

төрле фəнни сораулар бирəчəкмен. Əгəр дə сездə галимнəр булса, ярыш оештырабыз", -  

дигəн. Аксактимер шəһəрнең атаклы кешелəрен, галимнəрен җыеп: "Безгə  читтəн  бер  

галим  килеш  төште.  Ул  табигыять  һəм 

 

 

 


